
Cyflwyniad a Chefndir

Mae Gwasanaeth Maethu Wrecsam yn wasanaeth maethu awdurdod lleol sy’n darparu 
ystod o leoliadau gofal maeth i blant a phobl ifanc sy’n derbyn gofal gan Gyngor Bwrdeistref 
Sirol Wrecsam.

Mae Rheoliad 63 o Reoliadau Gwasanaethau Maethu Rheoleiddiedig (Darparwyr 
Gwasanaethau ac Unigolion Cyfrifol) (Cymru) 2019 yn dweud bod yn rhaid i Reolwr yr 
Awdurdod Lleol gynnal systemau ar gyfer monitro a gwella ansawdd y gwasanaeth. 

Rhaid i’r rheolwr wneud darpariaeth ar gyfer adolygu ansawdd y gofal a’r cymorth mor aml 
ag y bo angen ac o leiaf bob chwe mis. Diben yr Adroddiad Ansawdd Gofal yw i gyflwyno’r 
asesiad o safon y gofal a’r cymorth a ddarperir ac argymhellion ar gyfer gwella’r 
gwasanaeth.

Lluniodd y Gwasanaeth Perfformiad, Gwella a Phartneriaethau yr adroddiad mewn 
partneriaeth â'r Adran Gofal Cymdeithasol. Mae cynllun yr adroddiad a’r cynnwys wedi ei 
addasu i fodloni’r Rheoliadau Maethu a ddaeth i rym yn Ebrill 2019. 

Lluniwyd ac ysgrifennwyd yr adroddiad gan y Swyddog Perfformiad, Gwella a 
Phartneriaethau yn dilyn dadansoddiad o ystod o ddeunydd o ffynonellau amrywiol gan 
gynnwys arolygon o blant sy’n derbyn gofal, gofalwyr maeth a gweithlu’r Gwasanaeth 
Maethu. Roedd hyn ochr yn ochr ag adolygiad o ddogfennaeth, trafodaethau gydag aelodau 
tîm o fewn y gwasanaeth a chyfarfodydd rhithiol gyda’r Rheolwr Tîm ar gyfer Maethu. 
Cyflawnwyd y gwaith hwn ym mis Hydref a Thachwedd 2022. 

Mae’r adroddiad yn cyflwyno adolygiad o’r meysydd a restrir isod ac ym mhob achos mae’n 
archwilio ‘beth rydym yn ei wneud yn dda’ a ‘pha feysydd rydym eisiau neu angen eu 
datblygu ymhellach’. Mae'r cynllun gweithredu a gyflwynir yn Atodiad 1 yn nodi'r camau 
gweithredu a ddatblygwyd o ganlyniad i'r adolygiad.  

Safon 1: Helpu pobl i gyflawni’r canlyniadau lles a ddymunant.

Safon 2: Gweithio gyda phobl a phartneriaid i warchod a hyrwyddo lles corfforol, meddyliol 
ac emosiynol.

Safon 3: Diogelu pobl rhag camdriniaeth, esgeulustod neu niwed.

Safon 4: Helpu pobl i ddysgu, datblygu a chymryd rhan mewn cymdeithas.

Safon 5: Helpu pobl i gael perthnasoedd domestig, teuluol a phersonol iach.

Safon 6: Helpu pobl i sicrhau mwy o les economaidd, cael bywyd cymdeithasol a byw mewn 
llety addas sy’n bodloni eu hanghenion.

1. Safon 1: Helpu pobl i gyflawni’r canlyniadau lles a ddymunant.

Ein Ffocws

1.1. Mae Gwasanaeth Maethu Wrecsam wedi gweld nifer o newidiadau dros y 6 mis 
diwethaf, yn fwy na dim rhoi’r canolbwyntiau newydd ar waith yn y Tîm Maethu. Mae’r 
pedwar canolbwynt yn cynnwys:
• Recriwtio a Chadw;



• Gofalwyr Cysylltiedig ac Asesiadau’r Cynnig Gwarcheidiaeth Arbennig;
• Gweithiwr Cymdeithasol Goruchwylio a Chefnogaeth; a 
• Thîm Cefnogi’r Cynnig Gwarcheidiaeth Arbennig - Gadael Gofal

1.2. Nod yr ailstrwythuro oedd i wella sefydlogrwydd lleoliadau i gefnogi’r meysydd 
datblygu’n well. Roedd y meysydd datblygu a nodwyd yn yr adroddiad blaenorol yn 
cynnwys:
• Sefydlogi timau drwy recriwtio ac ailstrwythuro’r timau yn bedwar canolbwynt;
• Cynnig cefnogaeth i ofalwyr maeth drwy ymagwedd deuluol tuag at ofalwyr 

maeth, gofalwyr y Cynnig Gwarcheidiaeth Arbennig a gofalwyr cysylltiedig; a 
• Chanolbwyntio ar wella amserlenni adolygiad blynyddol.

1.3. Caiff pob un o’r meysydd datblygu hyn eu trafod trwy gydol yr adroddiad. O ran y 
dyfodol, mae meysydd datblygu posibl ar gyfer y misoedd nesaf yn cynnwys:
• Lwfans Maethu - Ailstrwythuro taliadau yn cyd-fynd â Pholisi Llywodraeth Cymru. 

Mae disgwyl i bapur fynd i’r Bwrdd Gweithredol ym mis Rhagfyr a fydd yn cynnig 
cyfradd dâl gystadleuol i ofalwyr maeth i wneud y Gwasanaeth Maethu yn fwy 
cystadleuol.

• Parhau i ganolbwyntio ar recriwtio Gofalwyr Maeth - mae yna ymdrech recriwtio 
yn parhau.

• Gwella’r ymagwedd tuag at ymgynghori a chefnogi, gan sicrhau fod plant a phobl 
ifanc yn greiddiol i’r holl broses o wneud penderfyniadau. 

• Cydymffurfiaeth - Yr holl adolygiadau gofalwyr maeth i’w cwblhau.
• Canllaw Gweithredol y Gwasanaeth Maethu i’w adolygu a’i ddiwygio erbyn 

dechrau 2023.

1.4. Mae gweithredu’r Canolbwyntiau Maethu yn parhau i fod yn llwyddiant. Mae’r 
gwasanaeth maethu wedi ei rannu yn: 
• Ganolbwynt y Cynnig Gwarcheidiaeth Arbennig
• Canolbwynt Asesu’r Gofalwr Cysylltiedig
• Canolbwynt Cefnogi Maethu
• Canolbwynt Recriwtio a Chadw

1.5. Mae gan bob canolbwynt Reolwr Tîm Cynorthwyol dynodedig ac mae’r Rheolwr Tîm 
Maethu’n goruchwylio’r holl Ganolbwyntiau. Mae gwahanu’r gwasanaeth yn bedwar 
canolbwynt dynodedig yn sicrhau fod gan bob un o’r gweithwyr cymdeithasol ym 
mhob tîm faes gwasanaeth arbenigol. Mae hyn yn eu galluogi i ddarparu lefel uwch 
o wasanaeth ac ymroddiad i’r meysydd y maent yn gweithio ynddynt. Fe fu yna lefel 
amlwg o gynnydd a pherfformiad ym mhob maes ers gweithredu’r canolbwyntiau. 
Mae’r canolbwyntiau nawr wedi eu hymgorffori’n llawn ac maent wedi creu dull mwy 
syml ar gyfer y Tîm Maethu, cefnogir hyn gydag ehangu’r tîm a recriwtio gweithwyr 
cymdeithasol dros dro yn llwyddiannus i’r holl swyddi a hysbysebwyd gan gynnwys 
Swyddog Cefnogi Busnes ychwanegol a Swyddog Lleoliad ychwanegol.

1.6. Nod y pedwar maes datblygu yw i gefnogi’r gwasanaeth i yrru gwelliannau yn eu 
blaenau yn narpariaeth lleoliadau sefydlog lle caiff plant brofiadau da a lle maent yn 
cael eu cefnogi’n dda. Mae Gwasanaeth Maethu Wrecsam yn deall bod plant yn 
cael y cyfleoedd i ffynnu a chyflawni'r canlyniadau y maent eu heisiau drwy’r 
profiadau a’r gefnogaeth hon. Mae’n amlwg drwy dystiolaeth o nodiadau cyfarfod a 
thrafodaethau gydag aelodau o’r tîm fod yr holl dimau yng Ngwasanaeth Maethu 



Wrecsam yn parhau i ddeall canolbwynt trosfwaol darparu lleoliadau sefydlog a sut 
mae gweithgareddau a strategaethau’r Gwasanaeth Maethu yn cyfrannu at y 
gwelliannau hyn.  

1.7. Mae is grŵp y Tîm Recriwtio a Chadw Gofalwyr Maeth yn parhau i gyfarfod. Mae’r 
Is-grŵp Recriwtio a Chadw Gofalwyr Maeth yn dangos ymrwymiad parhaus i wella’r 
nifer o Ofalwyr Maeth drwy eu hymrwymiad i waith parhaus a’r ymdrech o ran 
recriwtio. 

1.8. Ochr yn ochr â gwaith y Tîm Recriwtio a Chadw Gofalwyr Maeth mae’r Canolbwynt 
Recriwtio a Chadw yn cefnogi’r canolbwyntio ar wella sefydlogrwydd lleoliadau. Prif 
ffocws y Canolbwynt Recriwtio a Chadw yw i ddadansoddi’r meysydd all gael eu 
targedu i wella recriwtio ein gofalwyr maeth cyffredinol yn ogystal â chadw’r gofalwyr 
sydd gennym ni ar hyn o bryd. Canlyniad y cyfarfod hwn fu’r datblygiad a’r cynnig i 
newid y cyfraddau a gaiff eu talu i’n gofalwyr i sicrhau ein bod yn gallu denu’r 
gofalwyr maeth mwyaf profiadol ac abl ar gyfer ein plant a’n pobl ifanc.  Mae’r cynnig 
i Ailstrwythuro Tâl Lwfans Maethu eto i’w gymeradwyo’n llawn - amcangyfrifir y bydd 
hyn yn nechrau Rhagfyr ac y bydd yn cael ei weithredu yn nechrau Ionawr 2023.  

1.9. Cefnogir yr amcan o wella’r capasiti i baru plant gyda’u lleoliadau yn well a chaiff ei 
gynnwys yng Nghynllun y Cyngor (2020-2023), drwy waith y Bwrdd Blaenoriaeth 
‘Gwella Iechyd a Lles: Gan Ganolbwyntio ar Flaenoriaethu Gwasanaethau Gofal 
Cymdeithasol Plant’ a’r Bwrdd Gwelliannau Cyflym. Wedi’i gynnwys yn y 
datganiadau llwyddiant ar gyfer y flaenoriaeth hon mae'r ymrwymiad i gynyddu 
gofalwyr maeth mewnol trwy gadw a recriwtio’n well. Y targed ar gyfer 2022/23 yw i 
gynyddu gofalwyr maeth cyffredinol o 50 ar ddiwedd Mawrth 2021 i 63 o ofalwyr 
maeth cyffredinol erbyn diwedd 2022/23 (gweler adran 6 yr adroddiad am adborth ar 
y mesur perfformiad hwn). Caiff y canlyniad ei archwilio’n chwarterol gan y bwrdd 
Blaenoriaeth ac ar chwarter 2 a chwarter 4 gan yr Uwch Dîm Arweinyddiaeth, 
Aelodau Arweiniol a’r Bwrdd Gweithredol. 

Plant yn teimlo fod eu lleisiau’n cael eu clywed, fod ganddynt ddewis 
ynglŷn â’u gofal a chefnogaeth

1.10. Pan gaiff plant mewn gofal eu trin gydag urddas a pharch, mae eu profiadau 
cadarnhaol yn dylanwadu ar eu lles; mae Addewid Wrecsam yn parhau i nodi 
addewidion rhianta corfforaethol Cyngor Wrecsam. Cafodd ymrwymiad Gwasanaeth 
Maethu Wrecsam i’r addewid hwn ei adolygu yn yr Arolwg Gofalwyr Maeth a 
gynhelir ddwywaith y flwyddyn. Cynhaliwyd yr arolwg ym mis Tachwedd 2022 ac 
adroddir y canlyniadau drwy’r Adroddiad Ansawdd Gofal hwn. Fe ymatebodd 26 o 
ofalwyr maeth i’r arolwg ar-lein, gyda 16 yn cwblhau’r holl gwestiynau’n llawn. 
Roedd yna gyfradd ymateb ychydig yn is o’i gymharu â’r ddau arolwg blaenorol. 
Mae copi llawn o’r holl ymatebion wedi’i rannu gyda’r Rheolwr Tîm.

1.11. Gofynnwyd i ofalwyr maeth yn yr Arolwg Gofalwyr Maeth sy’n cael ei gynnal 
ddwywaith y flwyddyn – i ba raddau y maent yn cytuno bod Gwasanaeth Maethu 
Wrecsam yn cyflawni eu haddewid i blant a phobl ifanc yn eu gofal. Roedd 58% o’r 
ymatebion yn gadarnhaol, mae hyn yn uwch nag ym Mai 2022, pan oedd 50% o’r 
ymatebion yn gadarnhaol.

1.12. Mae’r arolwg ‘Mesur yr Addewid’ blynyddol yn cynnig cyfle i fesur barn plant a phobl 
ifanc ar Gyngor Wrecsam gan fodloni addewidion yr Addewid.  Fodd bynnag o 
ganlyniad i absenoldeb staff ni chynhaliwyd hyn eleni. Mae llais plant a phobl ifanc 
yn elfen bwysig wrth ystyried darpariaeth gwasanaeth a’r penderfyniadau sy’n 
effeithio ar ganlyniadau plant a phobl ifanc. O ran y dyfodol mae hwn yn faes i’w 
archwilio fel rhan o wella gwasanaeth. 

1.13. Ochr yn ochr â hyn, mae datganiadau llesiant chwarterol gan blant a phobl ifanc yn 
cael eu cydgasglu gan ddefnyddio’r ap ‘Mind of My Own’. Unwaith eto mae hyn wedi 
ei effeithio o ganlyniad i absenoldeb staff. Mae’r maes hwn wedi ei gynnwys yn ‘Pa 
feysydd sydd angen i ni neu rydym ni eisiau eu datblygu ymhellach’. Mae hyn hefyd 
wedi ei effeithio gan y penderfyniad i ofal cymdeithasol Plant oedi’r prosiect ar y cais 
‘Mind of My Own’ am y tro gan ganolbwyntio o’r newydd ar weithredu model gofal 
cymdeithasol newydd sy’n ymgorffori llais y plentyn drwyddo draw.

1.14. Mae plant yn cael eu hannog i fynychu eu hadolygiadau cynlluniau gofal er mwyn 
sicrhau eu bod yn cael eu cynnwys mewn penderfyniadau cynllunio. Yn unol â 
Rheoliadau’r Gwasanaethau Maethu a Reoleiddir (Cymru) 2019, mae Gwasanaeth 
Maethu Wrecsam yn cydymffurfio gyda’r cyfrifoldeb i gymryd safbwyntiau’r plentyn 
a’r bobl ifanc i ystyriaeth wrth ddatblygu cynlluniau gofal, i adlewyrchu eu dewis o’r 
cyfleoedd sydd ar gael iddynt.

1.15. Yn ychwanegol at ymweliadau statudol gan weithiwr cymdeithasol y plant, mae 
angen Gweithwyr Cymdeithasol Goruchwyliol i weld y plentyn/unigolyn ifanc mor 
rheolaidd â phosibl ac o leiaf ddwywaith y flwyddyn yn eu lleoliad gyda’u gofalwr 
maeth. Mae hyn i sicrhau fod llais y plentyn yn ganolog i’r cynllunio gofal a bod eu 
holl anghenion yn cael eu bodloni o fewn eu lleoliad.  Caiff nodyn achos pwrpasol ei 
gynnwys ar yr adolygiad fel adran ar wahân i sicrhau y gellir dod o hyd iddo’n hawdd 
ac y gall gael ei weld yn gyflym i sicrhau fod y gofyniad hwn yn cael ei gynnal gan yr 
adran. Adroddwyd yn yr adroddiad blaenorol (Mehefin 2022) fod nodyn achos 
plentyn/unigolyn ifanc wedi ei gwblhau fel y gwelwyd ar tua 20% o’r adolygiadau yn 
dilyn archwiliad diweddar. Mewn ymateb i hyn codwyd cam gweithredu yn y cyfarfod 
tîm a threfnwyd archwiliad dilynol, yn cadarnhau ymateb y Gweithiwr Cymdeithasol 



Goruchwyliol i’r ‘gofyn’.  O ganlyniad i hyn mae cofnodion sesiynau goruchwylio 
gofalwyr maeth a nodiadau achos rhwng Mehefin 2022 a Hydref 2022 yn dangos fod 
61% o ‘sesiynau goruchwylio’ wedi eu nodi fel plant yn cael eu gweld yn ystod y 
sesiwn oruchwylio honno gyda 39% o blant yn cael eu gweld yn ystod ymweliadau 
cartref ychwanegol gyda’r gofalwr. Mae hyn yn nodi gwelliant sylweddol ym misoedd 
Mehefin, Gorffennaf, Medi a Hydref 2022. Fe adeiledir ar hyn gyda’r nod o barhau i 
gynyddu’r ffigwr hwn. 

1.16. Caiff pwysigrwydd llais y plentyn / unigolyn ifanc ei adlewyrchu drwy Ofal 
Cymdeithasol Plant a’i gydnabod fel maes datblygiad o fewn yr holl dimau ac mae 
camau gwella lefel uchel wedi eu cytuno i adlewyrchu ymrwymiad y gwasanaeth 
llawn i ddatblygu llais y plentyn / unigolyn ifanc. Roedd prif ganfyddiadau a 
thystiolaeth Archwiliad Gwerthusiad Perfformiad Arolygiaeth Gofal Cymru o 
Wasanaethau Oedolion a Phlant Cyngor Bwrdeistref Sirol Wrecsam yn ddiweddar 
yn nodi fod ‘Ymarferwyr yn cydnabod pwysigrwydd sicrhau fod lleisiau plant yn cael 
eu clywed. Fe welsom rai enghreifftiau mewn cofnodion gofal cymdeithasol lle roedd 
iaith, cyfathrebu a’r lefel o aeddfedrwydd emosiynol a datblygiadol yn cael ei ystyried 
a’i archwilio i gael/hwyluso safbwyntiau plant. Mae angen i gyfleoedd i safbwyntiau 
plant gael eu ceisio’n barhaus a’u cofnodi’n briodol gael eu cryfhau’. 

1.17. Mae’r Cyngor Gofal Pobl Ifanc yn parhau i gefnogi cyfleoedd i’r Gwasanaeth Maethu 
ddysgu oddi wrth blant mewn gofal. Mae’r Cyngor Gofal yn cyfarfod yn fisol, ac 
mae’r uchafbwyntiau dros y chwe mis diwethaf yn cynnwys yr isod: 
• Mae’r nifer o blant a phobl ifanc sy’n bresennol yn fach iawn, mae yna 2 reswm 

dros hyn
o Mae effaith COVID a bod y cyfarfod yn rhithiol ac yn llai rhyngweithiol 

wedi arwain at blant a phobl ifanc yn colli diddordeb. 
o Hefyd roedd gan y grŵp nifer o bobl ifanc tua 17 oed, maent wedi 

datgysylltu’n naturiol gan eu bod wedi cael gwaith/ mynd i faes addysg 
bellach ayb. Mae’r grŵp yn gweithio’n ddiflino i recriwtio aelodau newydd. 

1.18. Ar hyn o bryd mae ffocws y grŵp ar gydlyniant grŵp a recriwtio, mae sesiynau ers 
Mawrth wedi canolbwyntio ar greu perthnasoedd, yn ogystal â chynnal diben y grŵp 
ac ymgynghorwyd â’r grŵp ar bolisïau’r Awdurdod Lleol fel y Strategaeth Gyfranogi 
sydd ar y gweill. Mae’r grŵp hefyd wedi adolygu a bydd yn parhau i fod yn ymwneud 
â datblygiad y llyfrau Stori Bywyd a ddatblygwyd gan yr Awdurdod Lleol a hefyd 
llyfrynnau gwybodaeth Amddiffyn Plant. Hefyd gofynnodd y grŵp am i’r Cydlynydd 
Addysg ar gyfer Plant sy’n Derbyn Gofal i fynychu’r grŵp ac egluro grantiau a chyllid 
ar gyfer addysg, mae bwriad i roi rhagor o fewnbwn. Wrth i’r grŵp ennill momentwm, 
bydd ystyriaeth yn cael ei rhoi i ail frandio i adlewyrchu dymuniadau’r plant yn y grŵp 
gan fod adborth yn awgrymu y gall y brandio a’r iaith bresennol a ddefnyddir atal 
diddordeb gan recriwtiaid newydd.  

1.19. Mae rheolwyr ac ymarferwyr yn ymroddedig i sicrhau fod lleisiau a safbwyntiau’r holl 
blant yn ganolog i’w hasesiadau ac yn llywio cynllunio gofal a chefnogaeth. Drwy’r 
defnydd parhaus o eiriolwyr (trafodir hyn isod), a’r Cyngor Gofal, caiff lleisiau plant 
eu clywed ac mae’r gwasanaeth yn symud tuag at ymagwedd sy’n canolbwyntio ar y 
plentyn. Mae’r Tîm Maethu yn cydnabod eu rôl mewn sicrhau fod y lleisiau hyn yn 
cael eu clywed a’u cydnabod o fewn cynllunio gwelliant.



Defnyddio Eiriolwyr

1.20. Mae plant yn cael y cyfle i fod yn rhan o'u cynlluniau gofal a chânt eu cefnogi trwy 
hyrwyddo eiriolwyr ffurfiol ac anffurfiol i gymryd perchnogaeth o'r cynlluniau hyn. 
Mae Rheoliadau Gwasanaethau Maethu Rheoleiddiedig (Darparwyr Gwasanaethau 
ac Unigolion Cyfrifol) (Cymru) 2019, rhan 10, yn cydnabod pwysigrwydd defnyddio 
eiriolwyr i sicrhau bod Gwasanaethau Maethu yn gweithredu mewn ffordd agored a 
thryloyw gydag unrhyw blentyn a leolir gan y darparwr gwasanaeth. 

1.21. Mae atgyfeiriadau eiriolwyr i TGP Cymru yn cael eu dadansoddi bob chwarter i fesur 
yr ymrwymiad i ddarparu cynrychiolaeth eiriolwyr, gan sicrhau datblygiad cyson 
cynlluniau a gynhyrchir ar y cyd. Mae’r tabl isod yn adlewyrchu chwarter 3 a 
chwarter 4. Yn anffodus o ganlyniad i absenoldeb staff nid oedd chwarter 1 a 2 ar 
gael. Bydd y wybodaeth ddiweddaraf am hyn yn yr Adroddiad nesaf ar Ansawdd 
Gofal.

Atgyfeiriadau i TGP Cymru Ch3
(2020/21)

Ch4
(2020/21)

Ch1
(2022/23)

Ch2
 (2022/23)

Eiriolaeth ar Sail Materion 22 28 Nid yw’r data 
wedi ei 

ddarparu  

Nid yw’r data 
wedi ei 

ddarparu  
Materion yr ymdriniwyd â 
hwy

50 58 Nid yw’r data 
wedi ei 

ddarparu  

Nid yw’r data 
wedi ei 

ddarparu  
Cefnogaeth i’r Rhai sy’n 
Gadael Gofal

2 1 Nid yw’r data 
wedi ei 

ddarparu  

Nid yw’r data 
wedi ei 

ddarparu  
Cymorth gyda Chwyn 0 0 Nid yw’r data 

wedi ei 
ddarparu  

Nid yw’r data 
wedi ei 

ddarparu  

Swyddogion Adolygu a Diogelu Annibynnol   

1.22. Mae’r Swyddogion Adolygu a Diogelu Annibynnol yn parhau i weithredu fel 
swyddogion arweiniol wrth gydlynu ymateb rhyng-asiantaethol effeithiol ar gyfer 
Plant sy’n Derbyn Gofal. Yn ystod adolygiadau Plant sy’n Derbyn Gofal, mae’r 
Swyddogion Adolygu Diogelu Annibynnol yn gofyn am gwblhau Cynlluniau Addysg 
Personol, asesiadau iechyd a gwiriadau deintyddol. 

1.23. Mae nifer o ddatblygiadau wedi bod o ran tîm y Swyddogion Adolygu Diogelu 
Annibynnol dros y 12 mis diwethaf. Yn yr Archwiliad Gofal Cymdeithasol diweddar 
ym Mehefin 2022, fe wnaeth Arolygiaeth Gofal Cymru sylw ar yr effaith cadarnhaol 
mae’r Swyddogion Adolygu Diogelu Annibynnol wedi ei gael ar blant sy’n derbyn 
gofal - mae’r awdurdod lleol yn elwa o sefydlu swyddogion adolygu a diogelu 
hyderus a chymwys yn gynyddol, sy’n herio yn gadarnhaol ac yn uwchgyfeirio arfer 
gwael.  Roedd trosolwg y Swyddogion Adolygu Diogelu Annibynnol yn amlwg ar 
gofnodion plant. 

1.24. Mae Gofal Cymdeithasol Plant yn gweithio gyda chydweithwyr yn Adnoddau Dynol i 
wella sefydlogrwydd y swyddi Swyddogion Adolygu Diogelu Annibynnol.  Bellach 
mae gan dîm y Swyddogion Adolygu Diogelu Annibynnol 7 swydd barhaol (gyda 
recriwtio wedi bod i un swydd yn ddiweddar) ac un swydd asiantaeth.  



1.25. Fe gyfrannodd un Swyddog Adolygu Diogelu Annibynnol drwy ddarparu ei 
safbwyntiau ar y rôl dros y chwe mis diwethaf, yn seiliedig ar eu profiad:

‘Dywedodd y Swyddog Adolygu Diogelu Annibynnol fod y berthynas waith dda wedi 
parhau i’r cyfnod diwethaf o 6 mis sef 2021/22. Bydd y gweithiwr cymdeithasol 
dynodedig sy’n goruchwylio yn ymateb yn gyffredinol i fy negeseuon e-bost a 
cheisiadau.

Dwi wedi canfod fod gofalwyr yn hapus gyda’r gefnogaeth maent wedi ei derbyn gan 
y tîm maethu. Caiff rhai gofalwyr sy’n dueddol o gael trafferth mewn adolygiadau eu 
cefnogi mewn cyfarfod.
Mae cael gweithiwr cymdeithasol goruchwyliol yn mynychu adolygiadau yn 
werthfawr a chefnogol i sicrhau fod anghenion y plentyn yn cael eu bodloni a bydd 
yn cefnogi gofalwyr.  Mae rhai gweithwyr yn helpu gofalwyr i fyfyrio am y gofal 
maent yn ei roi i’r unigolyn ifanc yn eu gofal. Mae’r tîm maethu yn darparu 
canllawiau yn ymwneud â rhianta a strategaethau pan maent yn cael pethau’n 
anodd.

Mae’n ymddangos fod gan y gofalwr Maeth prif ffrwd ddealltwriaeth glir o’u rôl a’u 
cyfrifoldeb.

Pryderon a godwyd gan y Swyddogion Adolygu Diogelu Annibynnol, nid yw’r 
Swyddogion Adolygu Diogelu Annibynnol yn cael gwybod bob tro fod lleoliad wedi 
methu neu bod hysbysiad wedi ei roi. Mae’n ymddangos nad yw rhai o’r gofalwyr 
cysylltiedig / gofalwyr sy’n berthynas yn deall eu rôl a’u cyfrifoldebau ac nid yw’n 
ymddangos fod y gefnogaeth a roddir i ofalwyr cyswllt ar yr un lefel ac yn aml iawn 
nid ydynt yn derbyn yr un hyfforddiant ag a roddir i ofalwyr prif ffrwd’.  

Mynediad at gyngor a gwybodaeth glir a dealladwy

1.26. Mae Gwasanaethau Maethu Wrecsam wedi parhau i gefnogi ail-lunio’r mynediad 
sydd gan ddefnyddwyr gwasanaeth at gyngor, gwybodaeth a chymorth clir a 
dealladwy. Mae’r wefan wedi parhau i ddatblygu ac mae bellach wedi’i rhestru ar 
dudalen gyntaf Google gan sicrhau cynnydd mewn ymweliadau. Gellir gweld y 
wefan yma: Maethu Cymru Wrecsam. Mae Atodiad 2 yn rhoi dadansoddiad 
dadansoddol o safbwyntiau cynulleidfaoedd o Google o'r wefan newydd. 

1.27. Rhwng 1 Ebrill 2021 a 31 Medi 2021 cafodd 23 o ymholiadau newydd eu derbyn 
drwy’r ffurflen ymholiadau ar y wefan, cafodd 8 o’r rhain ymweliadau cychwynnol a 
symudodd 2 i’r cam ymgeisio a gwiriadau. 

1.28. Mae datblygu polisïau sy’n addas i blant wedi canolbwyntio ar lynu at hawliau plant. 
Ni fu unrhyw bolisïau newydd addas i blant yn ystod chwarter 1 a chwarter 2. 

1.29. Fe ddigwyddodd yr Arolwg Gofalwyr Maeth, a gynhelir ddwywaith y flwyddyn, yn 
Nhachwedd 2022. Yn yr arolwg, gofynnwyd i ofalwyr maeth a oedd gan blant/pobl 
ifanc a gofalwyr maeth fynediad at y wybodaeth gywir pan oedd ei hangen arnynt. 

https://wrecsam.maethucymru.llyw.cymru/


1.30. Pan ofynnwyd am fynediad at wybodaeth i blant a phobl ifanc, roedd y rhan fwyaf o 
atebion yn gadarnhaol, fodd bynnag mae yna ostyngiad mewn ymatebion 
cadarnhaol o arolwg Mai 22, gyda 37% yn ymateb yn gadarnhaol o’i gymharu â 
61.9% ym Mai 2022. O ran canran yr ymatebwyr oedd yn ymateb yn gadarnhaol i 
fynediad gofalwyr maeth at wybodaeth, roedd yna ostyngiad bach ers Mai 2022 o 
54% i 50% yn Nhachwedd 22. 

Pan ofynnwyd iddynt ymhelaethu ar y mynediad at wybodaeth, dywedodd un 
ymatebwr: ‘Nid yw fy lleoliad eisiau ap MOMO maent eisiau gweld rhywun go iawn. 
Rhywun cyson, nid unwaith neu ddwy neu dros dro’ dywedodd ymatebwr arall: ‘Yn 
aml lleolir plentyn y tu allan i oriau ac mewn argyfwng ac ar brydiau gall fod yna oedi 
o ran y gwaith papur neu gall deunydd fod yn ddiffygiol. Caiff hyn ei gywiro fel arfer o 
fewn rhai diwrnodau gwaith.

Mae ymatebion arolwg llawn wedi eu rhannu gyda’r Rheolwr Tîm.

0

1

2

3

4

5

6

7

8

Cytuno'n gryf Tueddu i
gytuno

Niwtral Tueddu i
anghytuno

Anghytuno’n 
gryf

Ddim yn
gwybod

Mynediad at wybodaeth Gofalwyr Maeth 
Tachwedd 22

0

0.5

1

1.5

2

2.5

3

3.5

Cytuno'n gryf Tueddu i
gytuno

Niwtral Tueddu i
anghytuno

Anghytuno’n 
gryf

Ddim yn
gwybod

Mynediad at wybodaeth Plant a Phobl Ifanc 
Tachwedd 22



Cyflawni asesiadau yn amserol

1.31. Mae’r tabl canlynol yn cyflwyno’r canran o adolygiadau statudol Plant sy’n Derbyn 
Gofal sydd wedi eu cwblhau o fewn terfynau amser. Nid yw adolygiadau statudol 
plant sy'n derbyn gofal yn gyfrifoldeb uniongyrchol Gweithwyr Cymdeithasol 
Goruchwyliol.  

Mis / Blwyddyn  Canran 

2021/22 Ch3 85.21%
2021/22 Ch4 86.28%

2022/23 Ch1 85.55%

2022/23 Ch2 84.21%

1.32 Cafodd y ganran o adolygiadau blynyddol a gwblheir o fewn terfynau amser sy’n 
benodol i’r Gwasanaeth Maethu ei nodi fel maes datblygiad; canolbwyntio ar wella 
terfynau amser adolygiad blynyddol. Mae’r tabl isod yn darlunio fod gwelliant eto 
i’w weld yn y ganran o adolygiadau blynyddol a gwblheir o fewn terfynau amser. O 
drafodaethau gyda rheolwr y Tîm Maethu, teimlwyd fod yna ôl-groniad o hyd o’r 
misoedd blaenorol ac er fod yr ymagwedd newydd i’r canolbwyntiau wedi darparu 
gwell proses i ganolbwyntio ar godi safonau mae hyn eto i effeithio ar y cyfraddau 
cyflawni. O ganlyniad mae cynlluniau mewn grym a fydd yn arwain at gyflwyno’r 
Panel Rheoli Maethu, bydd y panel hwn yn gwrando ar adolygiadau blynyddol ac yn 
gwella canran yr adolygiadau blynyddol a gyflawnir o fewn y terfynau amser. 
Disgwylir y bydd y dull newydd hwn hefyd yn effeithio ar adolygiadau blynyddol sydd 
heb eu cyflawni, y bwriad yw y bydd y Panel Rheoli Maethu yn cyfarfod bob 
pythefnos i ddechrau ac yna’n symud i amserlen o gyfarfodydd misol.

Mis / Blwyddyn % yr adolygiadau blynyddol a 
gyflawnir o fewn y terfynau amser

2021/22 Ch3 a Ch4 36%

2022/23 Ch1 a Ch2 36%

1.33 Mae Gwasanaeth Maethu Wrecsam wedi parhau i elwa o Banel Maethu i adolygu 
asesiadau. Mae’r panel yn gweithredu o fewn polisïau a gweithdrefnau ysgrifenedig 
penodol ac yn elwa o gadeirydd annibynnol a chynrychiolaeth feddygol a chyfreithiol. 
Mae aelod etholedig yn eistedd ar y panel i gynnal ei swyddogaeth rhianta 
corfforaethol. Fe ddaeth tymor Cadeirydd Panel Maethu CBSW i ben ar 30 Medi, bydd 
y cadeirydd Mabwysiadu yn cyflawni’r rôl am gyfnod o 6 mis tra bydd y swydd wag yn 
cael ei llenwi.  Mae swyddi gwag Cadeirydd y Panel Maethu a’r Is-gadeirydd yn cael 
eu hysbysebu ar hyn o bryd. Nid oes yna unrhyw adborth ysgrifenedig gan Gadeirydd 
y Panel Maethu ar gyfer y cyfnod hwn o 6 mis. 

Pa feysydd rydym angen neu eisiau eu datblygu ymhellach? 
• Gweithio’n agos gyda thimau partner i wella’r broses o gynnwys llais y plant i 

lywio’r broses o wneud penderfyniadau a gwella gwasanaeth.
• Recriwtio Cadeirydd ac Is-gadeirydd Panel Maethu CBSW.



• Adolygu’r ymagwedd tuag at anawsterau o ran lleoliadau gan sicrhau fod y rhain 
yn cael eu rhannu gyda’r Swyddogion Adolygu Diogelu Annibynnol a bod 
cyfarfodydd lleoliadau’n cael eu cynnal gyda’r unigolyn perthnasol os yw 
lleoliadau’n cael trafferthion, er mwyn atal lleoliadau rhag methu.

Pa gamau penodol sydd angen i ni eu cymryd i wneud y gwelliannau / 
datblygiadau?          
Gweler y cynllun gweithredu - Safon 1: Helpu pobl i gyflawni’r canlyniadau lles a 
ddymunant.

2. Safon 2: Gweithio gyda phobl a phartneriaid i warchod a hyrwyddo 
lles corfforol, meddyliol ac emosiynol.

2.1 Mae Gwasanaeth Maethu Wrecsam wedi defnyddio’r ap ‘Mind of my Own’ fel 
llwyfan i ddiogelu lles meddyliol ac emosiynol plant yn eu gofal. Cedwir at y Polisi 
Mind of My Own pan fo plant yn rhannu adborth sy’n destun pryder. Mae’r polisi yn 
darparu gwybodaeth ar broses y cyswllt diogelwch ac uwchgyfeiriadau. Mae’r 
Prosiect nawr wedi ei oedi a ffocws newydd ar weithredu model gofal cymdeithasol 
newydd, yn ymgorffori llais y plentyn drwyddo draw.

Nyrs Plant sy'n Derbyn Gofal

2.2 I gefnogi iechyd plant sy’n derbyn gofal, mae Gwasanaeth Maethu Wrecsam wedi 
cynyddu nifer y nyrsys arbenigol. Mae’r gwasanaeth nawr yn cynnwys 1 nyrs llawn 
amser a 2 nyrs rhan amser (sydd yr un fath â 2 nyrs cyfystyr â llawn amser). Mae’r 
nyrsys Plant sy’n Derbyn Gofal wedi cwblhau cyflwyniad a’r cyfnod hyfforddi ac 
maent nawr yn gallu gweithio rhwng iechyd a’r gwasanaethau cymdeithasol. Mae’r 
tîm wedi gweithio’n galed ac maent wedi clirio’r asesiadau iechyd oedd heb eu 
cwblhau yn llwyddiannus, roedd y rhain wedi cronni o ganlyniad i gyfanswm yr 
asesiadau sydd eu hangen. 

2.3 Mae prosesau wedi eu hadolygu a chynhaliwyd hyfforddiant gyda gweithwyr iechyd 
proffesiynol eraill fel nyrsys ysgol ac ymwelwyr iechyd yn ymwneud ag anghenion 
iechyd y boblogaeth Plant sy’n Derbyn Gofal.  Mae’r nyrsys Plant sy’n Derbyn Gofal 
yn gweithio’n agos gyda’r Gwasanaethau Iechyd a Phlant i sicrhau y bodlonir 
anghenion iechyd plant yn ogystal â gweithio’n agos gyda phlant, gweithwyr 
proffesiynol eraill a gofalwyr i fynd i’r afael ag unrhyw faterion iechyd neu bryderon a 
godir.  Mae Gwasanaeth Maethu Wrecsam a’r nyrs Plant sy’n Derbyn Gofal wedi 
sicrhau yn barhaus fod 100% o blant sy’n derbyn gofal wedi cofrestru gyda Meddyg 
Teulu o fewn 10 diwrnod gwaith yn ystod chwarter 1 a 2. Mae’r perfformiad hwn 
wedi parhau yn gyson drwy’r holl chwarteri.

Cyflawni gwell canlyniadau lles personol

2.4 Mae Gwasanaeth Maethu Wrecsam yn parhau i hyrwyddo eu rhestr gynhwysfawr o 
gynigion cymdeithasol a hamdden. Mae'r rhestr wedi aros yr un fath heb unrhyw 
gynigion ychwanegol newydd dros y chwe mis diwethaf. 



Cefnogaeth:
• Newyddlenni gofalwyr maeth 
• Grwpiau cefnogi
• System gyfeillio anffurfiol 
• Hyfforddiant ar gyfer gofalwyr maeth 
• Cynnig Active 8 ar gyfer Plant sy’n Derbyn Gofal
• Cardiau Max card sy’n rhoi gostyngiad 
• CADW - Gostyngiadau  
• Aelodaeth Rhwydwaith Maethu  
• Cyflogwr sy’n cefnogi maethu - adolygiad blynyddol 5 diwrnod ychwanegol 
• Ymweliadau goruchwylio rheolaidd gan weithiwr cymdeithasol goruchwyliol a 

gweithiwr cymdeithasol y plentyn. 
• Llysgenhadon Gofalwyr Maeth 
• Tocynnau teulu i Erddig a Chastell y Waun 
• Digwyddiadau teuluoedd maeth (Helfa Wyau Pasg, Dod ynghyd yn yr Haf, Groto 

Siôn Corn)

Ariannol:
• Lwfans gofal maeth yn seiliedig ar oed  
• Taliad sgiliau   
• Gostyngiad Treth y Cyngor 75%  
• Cymorth ariannol ar gyfer adnoddau fel gwelyau newydd, pramiau

Pa feysydd rydym angen neu eisiau eu datblygu ymhellach? Mae’r 
meysydd a nodwyd i’w gwella ymhellach yn cynnwys: 
• Pryderon nyrs Plant sy’n Derbyn Gofal i’w rhannu gyda’r Tîm Maethu. Y Tîm 

Maethu i ystyried a gweithio gyda’r Tîm Plant sy’n Derbyn Gofal i nodi unrhyw 
gamau gweithredu ar gyfer y dyfodol. 

• Parhau i adolygu’r rhestr o gynigion cymdeithasol a hamdden gan weithio gyda 
gofalwyr maeth a phlant a phobl ifanc i sicrhau fod y rhestr yn bodloni eu 
hanghenion ac yn cefnogi eu rôl. 

Pa gamau penodol sydd angen i ni eu cymryd i wneud y gwelliannau / 
datblygiadau?       
Gweler y cynllun gweithredu - Safon 2: Gweithio gyda phobl a phartneriaid i warchod 
a hyrwyddo lles corfforol, meddyliol ac emosiynol.

3. Safon 3: Diogelu pobl rhag camdriniaeth, esgeulustod neu niwed

3.1. Yng Ngwasanaeth Maethu Wrecsam, caiff plant eu hamddiffyn rhag camdriniaeth. Gall 
plant a phobl ifanc o fewn y Gwasanaeth Maethu fod yn hyderus eu bod yn cael eu 
hamddiffyn trwy weithredu prosesau diogelu ac amddiffyn plant yn effeithiol. Nododd 
adroddiad diweddar Arolygiaeth Gofal Cymru - Adroddiad ar Archwiliad Seiliedig ar 
Risg y Gwasanaethau Plant 2022 - ‘Mae’r awdurdod lleol yn ymateb yn dda i bryderon 
diogelu uniongyrchol, ond mae angen cryfhau arfer diogelu yn dilyn y cam ymyrryd 
cychwynnol. 



3.2. Mae Gwasanaeth Maethu Wrecsam yn monitro prosesau diogelu drwy adroddiadau 
Atodlen 2 a 3 (atodiad 5), mae hwn yn rhoi manylion ar ymchwiliadau i gwynion neu 
bryderon yn ymwneud â diogelu. 

3.3. Yn nhermau’r Trefniadau Diogelu rhag Colli Rhyddid nid oes gan wasanaeth maethu 
Wrecsam unrhyw blant sy’n destun y Trefniadau Diogelu rhag Colli Rhyddid sy’n cael 
eu maethu gan ofalwyr Wrecsam. 

3.4. Mae Gwasanaeth Maethu Wrecsam yn llwyr ddeall y pwysigrwydd i gael 
gweithdrefnau mewn grym pan fo plentyn yn absennol heb ganiatâd ac mae’r 
gwasanaeth yn monitro hwn yn chwarterol.  Yn ystod y cyfnod rhwng 1 Ebrill a 31 Medi 
fe ddihangodd 1 plentyn, mae hyn yn duedd sydd wedi gostwng o’i gymharu â’r 6 mis 
blaenorol lle roedd yna 3. 

3.5. Fel rhan o adroddiadau atodlen 2, mae’r gwasanaeth yn casglu data ar y nifer o 
ddigwyddiadau yn ymwneud â’r heddlu. Ar gyfer y cyfnod o 1 Ebrill i 31 Medi roedd 
yna 5 digwyddiad o’i gymharu â 4 digwyddiad yn chwarter 3 a 4. Mae hon yn duedd 
gynyddol o’i gymharu â’r 6 mis blaenorol ac o’i gymharu â’r cyfanswm ar ddiwedd y 
flwyddyn ar gyfer 2020/21 sef 5. Fodd bynnag, fe ddylid cymryd i ystyriaeth y gallai’r 
pandemig a’r cyfyngiadau a oedd yn gysylltiedig â’r cyfnod clo fod wedi effeithio ar y 
ffigyrau yn 2020/21. Cyn hynny roedd yna 17 digwyddiad yn ystod 2019/20.

Diogelu ac Amddiffyn Plant

3.6. Ystyrir bod diogelu yn flaenoriaeth i'r cyngor cyfan ac fe'i nodir yn y Polisi Diogelu 
Corfforaethol, ac o fewn hwn mae Cynllun Gweithredu Diogelu Corfforaethol sy'n 
cynghori adrannau ar sut i weithredu'r polisi. Mae’r Cynllun Gweithredu Diogelu 
Corfforaethol wedi’i ddiweddaru i adlewyrchu materion sy'n dod i'r amlwg er enghraifft 
‘Llinellau Sirol' (gangiau) Anffurfio Organau Cenhedlu Benywod, Caethwasiaeth 
Fodern a PREVENT (Gwrthderfysgaeth).  Mae gan holl aelodau tîm y Gwasanaeth 
Maethu fynediad i’r polisi hwn. Mae’r Rheolwr Tîm yn parhau i fynychu’r cyfarfod hwn 
ac mae’r cynllun gweithredu diogelu Corfforaethol ar y wefan i holl aelodau’r tîm ei 
weld.

3.7. Nid yw ymholiadau amddiffyn plant yn cynnwys unrhyw ymchwiliadau a gynhaliwyd o 
ganlyniad i ymholiad amddiffyn plant, mae hwn yn parhau yr un fath gyda 0 yn 
chwarter 3 a 4.  

3.8. Mae cydymffurfedd gofalwyr maeth gyda gofynion y Cytundeb Gofal Maeth nawr yn 
cael eu trafod mewn goruchwyliadau drwy daflenni dyddiadur gofalwyr maeth.  Mae 
archwiliad wedi’i gynnal i sicrhau ansawdd y cofnodion goruchwylio ac mae tystiolaeth 
o hyn yn awgrymu eu bod yn cadw at y cytundeb. Mae'r taflenni dyddiadur yn cael eu 
trafod yn rheolaidd mewn sesiynau goruchwylio. Mae'r templed goruchwylio wedi'i 
ddiwygio i gynnwys cofnod dyddiadur y gofalwr maeth. Yn ychwanegol at hyn mae’r 
holl ddogfennaeth sydd ei hangen, gan gynnwys fformat adolygiad y gofalwyr maeth, 
yn cael ei ddiwygio i sicrhau ei fod yn gyfredol ac yn bodloni’r gofynion angenrheidiol. 
Mae disgwyl i adolygiad o’r ddogfennaeth hon gael ei gynnal erbyn diwedd y flwyddyn.

3.9. Yn ystod y cyfnod rhwng 1 Ebrill a 31 Medi roedd yna 4 achos o salwch 
difrifol/damwain o’i gymharu â 7 yn ystod y 6 mis blaenorol. 



3.10. Rhoddwyd y cyfle i weithlu'r Gwasanaeth Maethu rannu adborth ar ansawdd y gofal o 
fewn y Gwasanaeth Maethu yn yr Arolwg Staff Maethu chwe-misol. Cynhaliwyd yr 
arolwg ym mis Tachwedd 2022, gyda 15 aelod o staff yn dechrau’r arolwg ac 11 aelod 
o staff yn ymateb yn llawn i’r holl gwestiynau, mae hyn yn gynnydd o Fai 2022, fodd 
bynnag mae’r tîm wedi tyfu’n sylweddol. Gofynnwyd i ymatebwyr nodi a oeddent yn 
barhaol, dros dro neu’n staff asiantaeth. Ymatebodd 8 aelod parhaol o staff, 0 dros dro 
a 7 aelod o staff Asiantaeth. 

3.11. Yn yr arolwg, gofynnwyd i’r ymatebwyr ‘a ydych chi’n gwybod sut i gael mynediad at y 
datganiad o ddiben maethu a pholisïau a gweithdrefnau adrannol perthnasol?’ 
Cytunodd 80% o’r ymatebwyr. Mae hyn yn ostyngiad o Fai 2002 pan ymatebodd 100% 
yn gadarnhaol.  

Hyfforddiant staff 

3.12. Gofynnodd arolwg Gweithlu’r Gwasanaeth Maethu; ‘a oes gennych chi fynediad i’r 
cyfanswm angenrheidiol o hyfforddiant i gefnogi eich cofrestriad parhaus gyda’r 
Cyngor Gofal?’ - cytunodd 8 o ymatebwyr ac atebodd 3 nad oedd yn berthnasol. Mae 
hwn yn ymateb gwell o’i gymharu â Mai 2022, pan gytunodd 3 o ymatebwyr gyda 3 yn 
mynegi nad oedd yn berthnasol. 

3.13. Mae cyfradd ymateb yr Arfarniadau a’r Adolygiadau Datblygu Perfformiad wedi aros yr 
un fath ers Mai 2022. Pan ofynnwyd a yw’r ymatebwyr wedi derbyn Adolygiad 
Datblygu Perfformiad yn y 12 mis diwethaf ymatebodd pob un o’r 7 aelod parhaol o 
staff gyda ‘Na’. Dylid nodi fodd bynnag fod 4 o ymatebwyr wedi cychwyn ar gyflogaeth 
yn ddiweddar neu wedi dychwelyd o absenoldeb Mamolaeth. Dywedodd un ymatebwr 
‘Dydw i erioed wedi cael un yn y ddwy flynedd a hanner dwi wedi gweithio yn yr 
awdurdod.’ 

3.14. Holwyd staff newydd sydd wedi ymuno yn y 6 mis diwethaf am hyfforddiant sefydlu. 
Dywedodd 4 aelod o staff parhaol ‘Do’ eu bod wedi cael hyfforddiant sefydlu a 
dywedodd 2 ‘Naddo’ (parhaol). Fe adawodd un ymatebwr y sylw canlynol ‘Mae angen 
rhaglen sefydlu ar gyfer pob aelod newydd o staff; yn dibynnu ar eu rôl, dylai’r rhaglen 
gael ei haddasu i sicrhau ei bod yn ymdrin â phob agwedd o’u rôl. Fe ddylai fod yna 
lawer mwy o gyfleoedd i gysgodi; dylai aelodau newydd o staff gael eu gwahodd i nifer 
o gyfarfodydd i ddod i wybod sut mae Wrecsam yn gweithio. Fe ddylai fod yna 
hyfforddiant sy’n dangos sut i gael mynediad at bolisïau a thempledi ac fe ddylai fod 
yna dempledi i alluogi’r staff i deimlo o’r cychwyn fod yna ganllawiau clir mewn grym. 
Gallai’r rhaglen sefydlu hefyd gynnwys Panel arsylwi, adolygiadau, cynadleddau teulu 
a chyfarfodydd cynllunio gofal i grybwyll dim ond rhai. Fe allai fod yna aelod mwy 
profiadol o staff wedi ei ddynodi i bob aelod newydd o staff y gallai’r aelod newydd o 
staff alw arno i ateb unrhyw ymholiadau. Fe all fod yn anodd gwybod i bwy i ofyn beth 
yn ystod wythnosau cyntaf swydd newydd. Pan ofynnwyd ‘Ydych chi’n teimlo bod 
hyfforddiant sefydlu wedi’ch paratoi ar gyfer eich rôl newydd?’ Nododd 3 ‘Do’ a nododd 
3 ‘Naddo’ (parhaol). 

3.15. Mae’r holl weithwyr cymdeithasol ar draws y gwasanaeth maethu nawr wedi eu 
hyfforddi i ddarparu hyfforddiant sgiliau maethu i’n gofalwyr. Cyn hyn, roedd yr 
hyfforddiant ar sgiliau maethu yn cael ei ddarparu’n allanol a oedd yn golygu cost i’r 
Awdurdod yn ogystal â diffyg hyblygrwydd ar gyfer ein gofalwyr sy’n gorfod mynychu’r 



hyfforddiant i sicrhau eu bod yn cydymffurfio â’r safonau gofynnol cenedlaethol ar 
gyfer gofal maeth. 

3.16. Byddai gofalwyr maeth yn aml yn profi oedi wrth gychwyn yr hyfforddiant o ganlyniad i 
amserlenni darparwr yr hyfforddiant. Gall yr hyfforddiant nawr gael ei ddarparu’n 
uniongyrchol gan ein gweithwyr cymdeithasol medrus o fewn y gwasanaeth maethu. 
Gall yr hyfforddiant fod yn hyblyg i fodloni anghenion y gofalwr maeth, yn unol â’r 
gofynion eraill sydd ganddynt yn eu bywydau. Gall yr hyfforddiant gael ei ddarparu 
mewn sesiynau grŵp yn rhithiol a wyneb yn wyneb, yn ogystal ag ar sail unigol fel bo’r 
angen. Gall yr hyfforddiant gael ei addasu ar gyfer yr unigolyn i ganolbwyntio ar 
unrhyw faes penodol a all achosi trafferth i’r gofalwr neu y gall ei weld fel rhywbeth a 
allai achosi trafferth yn y dyfodol. 

3.17. Disgwylir y bydd gwasanaeth Maethu Wrecsam yn gweld galw gan unigolion a chyplau 
sy’n dymuno cael eu hasesu fel gofalwyr maeth. Gan gadw hyn mewn cof mae’r 
gwasanaeth maethu wedi datblygu sesiwn hyfforddi fewnol Ffurflen F a fydd yn cael ei 
darparu dros ddau hanner diwrnod, gan y rheolwr cefnogi maethu. Bydd hyn yn 
sicrhau bod ein holl weithwyr cymdeithasol wedi eu harfogi’n llawn i fodloni’r galw a 
ragwelir a bydd hefyd yn gweithredu fel sesiwn loywi i’r rhai hynny sydd eisoes yn 
brofiadol o ran asesiad Ffurflen F. Unwaith eto bydd hyn yn arwain at arbed arian i’r 
awdurdod, heb yr angen i ddarparu hyfforddiant ffurflen F yn allanol neu ddarparu 
asesiadau Ffurflen F gan aseswyr annibynnol o ganlyniad i ddiffyg sgiliau o fewn y 
gwasanaeth.   

3.18. Fe lansiwyd y Tîm Ailuno (Tîm Gwaith Cymdeithasol Peilot) ar 15 Awst 2022. Mae 
gwaith y Tîm wedi ei seilio ar Fframwaith Arfer Ailuno’r Gymdeithas Genedlaethol er 
Atal Creulondeb i Blant (NSPCC), fframwaith wedi ei lywio gan dystiolaeth ar gyfer 
arfer dychwelyd gartref gwaith cymdeithasol. Mae’r Tîm yn darparu cyfle ar gyfer 
asesiad wedi ei lywio gan dystiolaeth o blant gyda statws Derbyn Gofal lle mae 
dychwelyd gartref yn cael ei ystyried. Mae hyfforddiant ymarferydd ar gyfer Fframwaith 
Arfer Ailuno Wrecsam nawr yn cael ei gynnig i’r holl ymarferwyr rheng flaen yn y Tîm 
Asesu ac Ymyrryd, Tîm Anabledd Pob Oedran, y Tîm Ymyriadau Teuluol, y Tîm 
Cymorth i Deuluoedd, y Tîm Plant sy’n Derbyn Gofal a Diogelu Plant. 

Cwynion

3.19. Yn chwarter 1 a 2 nid oedd yna unrhyw gwynion gan ofalwyr o’i gymharu ag 1 yn y 6 
mis blaenorol a 0 cyfarfod ‘Rhan 4’ o’i gymharu â 0 cyfarfod ‘Rhan 4’ yn y 6 mis 
diwethaf. 

3.20. Mae Wrecsam wedi ymrwymo i sicrhau fod gan blant a phobl ifanc lwybrau niferus i 
gwyno, gan gynnwys: 
• Taflenni a chyfeirio mewn blychau croeso - gan gynnwys y weithdrefn gwyno 

sy’n addas i blant a ddatblygwyd gan y Cyngor Gofal;
• Ap Mind of My Own; a
• Swyddogion Adolygu Diogelu Annibynnol a’r Cynnig Gweithredol. 

3.21. Caiff plant a phobl ifanc eu cefnogi gyda phryderon/cwynion yn ymwneud â diogelu 
drwy eiriolaeth. O ganlyniad i absenoldeb staff nid oedd y wybodaeth hon ar gael ar 
gyfer yr adroddiad hwn.



3.22. Mae’r gwasanaeth yn deall yr angen i wneud defnydd o gwynion i gynorthwyo 
gwelliant parhaus. Ymdrinnir â chwynion yn erbyn y gwasanaeth bellach trwy 
Ymchwilwyr Cwynion Cyngor Bwrdeistref Sirol Wrecsam, gan sicrhau ymagwedd 
gyson. Yn ystod chwarteri 1 a 2 fe wnaed 2 gŵyn yn erbyn Gwasanaeth Maethu 
Wrecsam drwy’r llwybr hwn. 

3.23. Fe ymchwiliwyd i’r cwynion a chadarnhawyd y gŵyn a dderbyniwyd yn Chwarter 1, 
cyhoeddwyd ymddiheuriad ac anfonwyd negeseuon atgoffa yn ymwneud â’r 
gweithdrefnau i staff. Cadarnhawyd y gŵyn a dderbyniwyd yn Chwarter 2 yn rhannol, 
canfuwyd tra roedd y polisi a‘r gweithdrefnau wedi eu dilyn roedd camau gwella wedi 
eu nodi.

3.24. Dadleuir pwysigrwydd gallu codi cwynion o fewn y gwasanaeth a hyrwyddir hyn drwy 
Addewid Wrecsam. Mae’r addewid yn cynnwys y geiriad “Addewidion a wneir i chi gan 
oedolion sy’n gweithio gyda chi tra rydych mewn gofal. Os nad ydynt yn digwydd 
dywedwch wrth eich gofalwr neu weithiwr cymdeithasol”. Mae ap ‘Mind of My Own’ yn 
rhoi llwyfan i blant a phobl ifanc leisio eu pryderon a chodi ymwybyddiaeth ynglŷn â’u 
cwynion.

Fframwaith Rheoli Perfformiad

3.25. Mae’r tîm Maethu yn parhau i gyfrannu at y gweithdai Ymarfer, Perfformiad ac 
Ansawdd misol rhwng y timau Gofal Cymdeithasol Plant a’r Pennaeth Gwasanaeth 
perthnasol. Mae'r gweithdai yn rhoi cyfle i drafod perfformiad a nodi unrhyw feysydd lle 
nad yw cynnydd ar y trywydd iawn. Cytunir ar gamau gweithredu i sicrhau ymyriadau 
cynnar. Mae tîm y Gwasanaeth Maethu yn cymryd rhan yn y broses hon ac mae 
gweithdai Ymarfer, Perfformiad ac Ansawdd misol/chwarterol yn cael eu cynnal i 
drafod a herio’r cynnydd a wnaed o fewn Cynllun y Tîm. Wrth symud ymlaen mae’r 
cyfarfodydd hyn yn darparu cyfle i integreiddio ac adolygu’r camau gweithredu o’r 
adolygiad Ansawdd Gofal o fewn un Cynllun Tîm. 

3.26. Nodwyd adolygiadau blynyddol gofalwyr maeth fel un o’r meysydd ar gyfer datblygu o 
fewn y tîm maethu. Mae Adolygiad Blynyddol Gofalwyr Maeth yn gyfarfod gorfodol ac 
angenrheidiol sy’n gweithredu fel mecanwaith adolygu ar gyfer cofrestriad Gofalwyr 
Maeth. Mae’r adolygiad blynyddol yn dadansoddi gallu’r Gofalwr Maeth o fewn 
deuddeg mis diwethaf eu hymarfer i sicrhau eu bod yn bodloni holl ofynion 
angenrheidiol eu cofrestriad parhaus yn unol â’r Safonau Gofynnol Cenedlaethol ar 
gyfer Gofalwyr Maeth. Mae’r galw ar y prif banel maethu wedi golygu nad yw 
adolygiadau Gofalwyr Maeth blynyddol bob amser wedi eu cynnal o fewn yr amserlen 
angenrheidiol o ddeuddeg mis.

3.27. Yng ngoleuni hyn cyflwynwyd y Panel Rheoli Maethu a fydd yn dechrau yn Rhagfyr 
2022 ac yn gweithredu fel panel i gwblhau’r adolygiadau Gofalwyr Maeth 
angenrheidiol. Y nod yw i sicrhau fod pob gofalwr yn derbyn adolygiad yn brydlon a 
bod unrhyw broblemau yn cael eu canfod gan fynd i’r afael â hwy ar unwaith. Bydd 
angen i’r gofalwyr hynny nad ydynt erioed wedi cael adolygiad blynyddol (sy’n newydd 
i ofal) neu sydd angen amrywiad neu eithriad fynychu’r prif banel maethu o hyd, fodd 
bynnag bydd y panel rheoli yn lleihau’r galw ar y prif banel maethu a fydd yn golygu na 



fydd yn rhaid i ofalwyr aros am gyfnodau hir o amser i dderbyn eu hadolygiad 
blynyddol.  

3.28. Mae Maethu Cymru yn cyfarfod unwaith y mis gyda’r cyfarfodydd tîm lleol ychwanegol 
yn elfen ychwanegol a gyflwynwyd yn ddiweddar. Mae Maethu Cymru yn dod â’r holl 
arweinwyr maethu o bob cwr o Gymru ynghyd i drafod materion unigol o fewn maethu 
a rhai’n ymwneud â Chymru gyfan gyda’r nod o weithio ynghyd i wella safon gofal 
maeth yn ogystal â recriwtio a chynnal nifer uchel o ofalwyr Awdurdod Lleol medrus a 
phrofiadol. 

Arweinyddiaeth a Rheoli 

3.29. Mae yna newid sylweddol wedi bod mewn Arweinyddiaeth o fewn y Gwasanaeth 
Maethu. Mae’r swydd Pennaeth Rhianta Corfforaethol wedi ei llenwi ar hyn o bryd gan 
ddeiliad swydd dros dro tra bod y Pennaeth Gwasanaeth newydd ar gyfer Rhianta 
Corfforaethol ar wyliau. Hefyd mae yna Reolwr Tîm dros dro yn y swydd. Bydd y 
newidiadau mewn arweinyddiaeth yn arwain at ddatblygiadau pellach yn ystod y 
flwyddyn sydd i ddod wrth i ddulliau newydd o arwain gael eu rhoi ar waith. Mae swydd 
y Rheolwr Tîm yn cael ei hysbysebu ar hyn o bryd. 

3.30. Fel rhan o'r Arolwg Staff Maethu Blynyddol, holwyd staff am reolaeth. Roedd yna 
welliant o ran y ganran o staff a ddywedodd eu bod yn teimlo eu bod yn cael eu 
cefnogi gan y rheolwyr o arolwg Mai 2022. Ymatebodd yr holl staff yn gadarnhaol ar 
wahân i 1 a atebodd ‘Ddim yn gwybod’.  Nid oedd yna ddim atebion ‘Na’. Pan 
ofynnwyd iddynt ymhelaethu nododd un sylw cadarnhaol; ‘Roeddwn yn teimlo fel mod 
i’n cael fy nghefnogi gymaint o fewn y tîm hwn gan yr holl staff ond yn arbennig fy 
rheolwr. Mae’n wych ac mae wedi fy helpu i ymgartrefu a does gen i ddim amheuaeth 
y bydd hyn yn parhau. Dwi hefyd wedi canfod fod y Rheolwyr Tîm Cynorthwyol eraill ar 
gyfer y Canolbwyntiau Maethu eraill wedi bod o gymorth mawr hefyd’. 

3.31. Pan ofynnwyd ‘Ydych chi’n teimlo bod cyfathrebu effeithiol rhwng rheolwyr a staff’ – 
atebodd 12 o ymatebwyr ‘Ydw’, 1 ‘Nac ydw’ a 2 ‘Ddim yn gwybod’.  Mae hyn yn 
welliant o Fai 2022. 

3.32. Pan ofynnwyd a oes yna lwybrau clir o ran atebolrwydd, atebodd 13 o ymatebwyr 
‘Oes’ a 2 ‘Nac oes’, mae hyn yn ddirywiad o Fai 22. Pan ofynnwyd iddynt ymhelaethu 
ar gyfathrebu roedd yr awgrymiadau yn cynnwys: ‘Dwi’n credu y gallai’r cyfarfodydd 
tîm gael eu rheoli’n well gyda rhaglen glir iawn lle mae’r rheolwr tîm yn darparu’r 
wybodaeth ddiweddaraf yn ymwneud â’r cyngor i’r tîm a phob aelod tîm yn adrodd yn 
ôl am eu meysydd arbenigol. Dwi’n credu y dylai gael ei Gadeirio’n dynn gan fod 
sgyrsiau niferus yn ein tynnu oddi ar y pwnc sydd i’w drafod a dwi’n teimlo y dylid cael 
cofnodion a’u hanfon i aelodau’r tîm. Dwi’n teimlo fod angen i gyfarfodydd tîm fod yn 
llawer tynnach gydag amser i roi adborth clir iawn gan y rheolwyr i lawr i’r Gweithiwr 
Cymdeithasol. Fe ddylai gael ei gadeirio gan y rheolwr tîm ac nid rheolwyr tîm 
cynorthwyol, fel bod y rheolwyr tîm yn cael gwell cipolwg o’r hyn sy’n digwydd yn y 
tîm.’ Roedd yna sylw cadarnhaol iawn a oedd yn nodi ‘Dwi’n teimlo fod gennym ni 
system dda o gyfathrebu drwy’r cyfarfodydd tîm rheolaidd, goruchwyliaeth unigol ac 
mae’r rheolwyr ar gael bob amser dros yr e-bost neu’r ffôn. Maent yn ymatebol ac yn 
gefnogol”.



3.33. Roedd 93% o staff yn cytuno fod ganddynt fynediad i gyfarfodydd staff yn fisol. 

3.34. Gyda chyfradd ymateb o 93.33%, cytunodd ymatebwyr fod goruchwyliaeth yn digwydd 
yn rheolaidd a darparodd 17% (1 ymatebwr) ymateb yn nodi nad oedd yn berthnasol.

3.35. Gofynnwyd i ymatebwyr roi unrhyw sylwadau terfynol ar Reolaeth o fewn y tîm. Dyma 
rai o’r sylwadau:
• Rydw i’n teimlo fel mod i’n cael fy nghefnogi gymaint o fewn y tîm hwn gan yr holl 

staff ond yn arbennig fy rheolwr. Mae hi’n wych ac mae wedi fy helpu i ymgartrefu 
a does gen i ddim amheuaeth y bydd hyn yn parhau. Dwi hefyd wedi canfod fod y 
Rheolwyr Tîm Cynorthwyol eraill ar gyfer y Canolbwyntiau Maethu eraill wedi bod 
o gymorth mawr hefyd.

• Rheolwyr gwych yn y tîm maethu.
• Dwi’n teimlo fod gan reolwyr tîm cynorthwyol berthynas waith dynn ac agos 

gyda’r timau, mae’n syndod i mi nad yw rheolwyr tîm yn ymwneud cymaint ac 
maent yn ymddangos yn eithaf pell ac anweledig i’r tîm, mae’n syndod i mi fod 
rheolwyr sydd yn uwch na’r rheolwr tîm yn gwbl anweledig a ddim yn ymwneud 
ag eisiau gwybod beth mae’r gweithwyr yn ei wneud - dwi’n teimlo fod angen 
rheolwyr sy’n cymryd sylw o’r hyn sy’n digwydd o’u cwmpas. Mae llawer yn cael 
ei adael i’r rheolwyr tîm cynorthwyol, neu felly mae’n ymddangos; dylai rheolwyr 
tîm ymwneud llawer mwy.

Mae ymatebion llawn yr arolwg wedi eu darparu i’r Rheolwr Tîm. Mae’r holl 
ymatebion sydd wedi eu darparu’n parhau’n ddienw. 

Pa feysydd rydym angen neu eisiau eu datblygu ymhellach? 
• Mae angen cryfhau ymarfer diogelu yn dilyn y cam ymyrraeth cychwynnol
• Adolygiad o’r Cytundeb Gofalwr Maeth 
• Adolygiadau Datblygu Perfformiad Dros Dro a Blynyddol i’w cwblhau fel gofyniad 

gorfodol.
• Hyfforddiant sefydlu i’w ddarparu i gynnwys cyfeirio at leoliad y polisïau a’r 

gweithdrefnau perthnasol.
• Adolygu effaith asesiadau Ffurflen F

Pa gamau penodol sydd angen i ni eu cymryd i wneud y gwelliannau / 
datblygiadau?          
Gweler y cynllun gweithredu - Safon 3: Diogelu pobl rhag camdriniaeth, esgeulustod 
neu niwed.

4. Safon 4: Helpu pobl i ddysgu, datblygu a chymryd rhan mewn 
cymdeithas.

4.1 Fel rhan o ymrwymiad rhiant corfforaethol, mae'r Tîm Gadael Gofal yn gweithio 
mewn partneriaeth â'r Gwasanaeth Maethu i gefnogi plant a phobl ifanc i gymryd 
rhan mewn cymdeithas a datblygu ôl-ofal. Mae gan Wasanaeth Maethu Wrecsam 
Dîm Gadael Gofal pwrpasol sy’n parhau i fod yn gyfrifol am ddarparu, gweithredu a 
chydlynu’r mentrau canlynol sy’n cefnogi’r rhai sy’n gadael gofal: 
• Cynnig Lleol i Rai sy’n Gadael Gofal



• Cynlluniau Llwybr yn disodli Cynlluniau Gofal a Chymorth
• Y cynllun Pan fyddaf yn barod (WIR) 
• Fflat Hyfforddi
• Canllaw Gadael Gofal
• Dyrannu Ymgynghorydd Personol
• Cynigir cefnogaeth hefyd ar y canlynol: 

o Mynediad i Addysg, Cyflogaeth a Hyfforddiant. 
o Datblygu sgiliau annibyniaeth. 
o Darganfod a rheoli llety addas a diogel.
o Rheoli eich arian a hawlio budd-daliadau. Gan gynnwys sicrhau fod gan bob 

plentyn o un ar ddeg oed gyfrif banc a phasbort. 
o Cefnogaeth i gael mynediad i Wasanaethau Iechyd gan gynnwys mynediad i 

anghenion cefnogaeth emosiynol ac iechyd meddwl. 

Mae rheolwr y Tîm Gadael Gofal wedi adrodd fod gan y Tîm Gadael Gofal berthynas 
gadarnhaol a chynhyrchiol gyda’r tîm gofal maeth. Rydym yn cydweithio ar leoliadau 
sydd wedi methu neu yn methu i sefydlu cynlluniau i gryfhau a chefnogi lleoliadau 
neu drwy’r broses baru i ddarganfod lleoliadau newydd. Mae’r ddogfen ‘4 C’ yn 
hwylus i’w defnyddio ac yn cael ei diweddaru’n rheolaidd rhwng y tîm Gadael Gofal 
a’r Tîm Maeth sy’n chwilio am leoliadau byw. 

4.2 Mae’r gwasanaeth Llety â Chefnogaeth yn ddewis amgen i ofal maeth ac yn cynnig 
y cyfle i bobl ifanc 16-21 oed i fyw mewn amgylchedd teuluol tebyg, ond gyda mwy o 
annibyniaeth. Y nifer bresennol o bobl ifanc o fewn lleoliadau llety â chefnogaeth yw 
7, gydag 1 lle gwag ar gael ar ddiwedd Ch2. 

4.3 Mae’r tabl isod yn dangos canran y Rhai sy’n Gadael Gofal a brofodd ddigartrefedd 
(fel y’i diffinnir gan Ddeddf Tai Cymru 2014) o fewn 12 mis o Adael Gofal.

Mis / Blwyddyn Canran
Ch3 (2021/22) 11.8%
Ch4 (2021/22) 5.6%
Ch1 (2022/23) 10.9%
Ch2 (2022/23) 2.83%

Helpu pobl i ennill y sgiliau a’r cyrhaeddiad addysgol sydd eu hangen 
arnynt i gymryd rhan mewn pethau sy’n bwysig iddynt. 

4.4 Mae Gwasanaeth Maethu Wrecsam yn deall pwysigrwydd addysg ac effaith cael 
mynediad at wasanaethau addysg i godi dyheadau a chefnogi plant a phobl ifanc i 
gyrraedd eu potensial. Caiff Cynlluniau Addysg Personol eu hymgorffori i’r Cynlluniau 
Gofal a Chymorth Plant sy’n Derbyn Gofal, gan sicrhau fod addysg y plentyn yn rhan 
allweddol o’u gofal a’u cymorth yn gyffredinol. Cafodd y Cynlluniau Addysg Personol 
newydd eu cyflwyno i’r Cydlynwyr Anghenion Dysgu Ychwanegol ar hyd a lled 
Wrecsam ar 14 Chwefror 2022. Roedd hwn yn gyfle i rannu’r Cynlluniau Addysg 
Personol newydd gyda’r ysgolion ac ailgynllunio. Cafodd y defnydd o broffil 1 dudalen 
ei integreiddio i’r dyluniad. Mae ysgolion eisoes yn defnyddio’r dull hwn gyda myfyrwyr.

4.5 Gwelwyd gwelliant o ran nifer y plant gyda Chynlluniau Addysg Personol mewn grym 
yn yr adolygiad cyntaf o chwarter 3 a 4 2021/22 gyda 1 ar gyfer Ch1 (9.1%) a 5 ar 



gyfer Ch2 21.4%, fodd bynnag roedd y ganran diwedd blwyddyn ar gyfer 2020/21 yn 
24.00%. 
Mae hyn o ganlyniad i’r newidiadau parhaus mewn Gweithwyr Cymdeithasol dros y 6 
mis diwethaf a sefydlogrwydd a chysondeb Gweithwyr Cymdeithasol y plant. 

4.6 Mae'r tabl isod yn dangos y Cynlluniau Addysg Personol sydd mewn grym ar gyfer yr 
adolygiad cyntaf. 

Gwybodaeth am Gynllun Addysg 
Personol 

Ch3 
(2021/22)

Ch4
(2021/22)

Ch1
(2022/23)

Ch2
(2022/23)

Cyfanswm y Plant sy’n Derbyn Gofal 
gyda Chynllun Addysg Personol mewn 
grym yn y Chwarter hwn

0 0 1 5

Cyfanswm y Plant sy’n Derbyn Gofal y 
mae disgwyl iddynt gael Cynllun Addysg 
Personol yn y chwarter hwn

7 8 11 23

Canran 0.00% 0.00% 9.1% 21.4%

4.7 Mae’r broses sicrwydd ansawdd i wella ansawdd y Cynlluniau Addysg Personol wedi 
parhau ac mae gweithwyr cymdeithasol yn parhau i ddefnyddio’r dudalen newydd a 
gyflwynwyd i ddal safbwyntiau’r plant/pobl ifanc a’r gofalwyr maeth. Mae hyn yn 
darparu dogfen gyfoethocach yn ymdrin ag ystod ehangach o bryderon a sy’n 
canolbwyntio fwy ar y plentyn. Mae gan y gofalwyr maeth y cyfle i roi mwy o fewnbwn 
i’r Cynllun Addysg Personol o ganlyniad. Caiff hyn ei adlewyrchu’n fisol yn y broses 
Sicrwydd Ansawdd, gan weld gwelliant yn ansawdd y Cynlluniau Addysg Personol. 
Caiff adborth o’r broses Sicrwydd Ansawdd fisol ei ddarparu i Weithwyr Cymdeithasol 
ar gyfer gwelliant parhaus. 

4.8 Mae Gwasanaeth Maethu Wrecsam yn cydnabod bod lleoliad addysg sefydlog yn 
hanfodol i gynnydd a lles Plant sy'n Derbyn Gofal. Mae’r tabl canlynol yn nodi’r ganran 
o blant oedran ysgol sy’n derbyn gofal ar 31 Medi sydd wedi newid ysgol unwaith neu 
fwy yn ystod y flwyddyn (ac eithrio trefniadau pontio, symud sy’n gysylltiedig â 
mabwysiadu neu symud tŷ). Mae’r data yn darlunio tuedd gynyddol ac felly gostyngiad 
mewn sefydlogrwydd ar gyfer y plant a’r bobl ifanc o’i gymharu â’r cyfnod blaenorol o 6 
mis.  

Gwybodaeth ynglŷn â Lleoliadau Addysg Ch3
(2021/22)

Ch4
(2021/22)

Ch1
(2022/23)

Ch2 
(2022/23)

Y nifer o blant sy’n derbyn gofal ar 31 
Mawrth sydd wedi newid ysgol unwaith 
neu fwy (ac eithrio trefniadau pontio, 
symud sy’n gysylltiedig â mabwysiadu neu 
symud tŷ).

6 8 5 12

Y nifer o blant o oedran ysgol gorfodol sy’n 
derbyn gofal

206 211 228 246

Canran 2.91% 3.8% 2.19% 4.88%

Pa feysydd rydym angen neu eisiau eu datblygu ymhellach? 
• Monitro nifer y plant sy’n derbyn gofal sydd wedi newid ysgol unwaith neu fwy 

a gweithio gyda’r Cydlynydd Addysg Plant sy’n Derbyn Gofal i weld a ellir rhoi 
cefnogaeth gan Ofalwyr Maeth.



• Ystyried goblygiadau’r cynnydd yn nifer y Plant sy’n Derbyn Gofal sy’n 
disgwyl Cynllun Addysg Personol ar gyfer Ch2 gan fod hyn wedi cynyddu 
110% i 23.

Pa gamau penodol sydd angen i ni eu cymryd i wneud y gwelliannau / 
datblygiadau?  
Gweler y cynllun gweithredu - Safon 4: Helpu pobl i ddysgu, datblygu a chymryd rhan 
mewn cymdeithas.

5. Safon 5: Helpu pobl i gael perthnasoedd domestig, teuluol a 
phersonol iach.

Darparu lleoliadau sefydlog a chyson i bobl

5.1 Niferoedd y Plant sy’n Derbyn Gofal gyda Gwasanaeth Maethu Wrecsam:

Plant o fewn y Gwasanaeth Maethu Fel ar 31 
Mawrth 
2021

Fel ar 31 
Medi 
2021

Fel ar 31 
Mawrth 2022

Fel ar 31 
Medi 2022

Cyfanswm y plant a’r bobl ifanc sy’n cael 
eu cefnogi gan Wasanaeth Maethu 
Wrecsam

135 136 141 133

Gofalwyr Maeth Cyffredinol 62 63 56 49
Gofalwyr Cysylltiedig 61 62 61 63
Gofalwyr Cysylltiedig (Rheoliad 26) 12 10 24 29

5.2 Mae cyfanswm y plant a’r bobl ifanc a gefnogir gan Wasanaeth Maethu Wrecsam fel 
ag yr oedd ar 31 Medi 2022 wedi gostwng o 8 o blant o’i gymharu â 31 Mawrth 2022. 
Cynyddodd y nifer o blant a oedd wedi eu lleoli gyda Gofalwyr Cysylltiedig o 2 ac 
roedd yna gynnydd o 5 o blant wedi eu lleoli gyda gofalwyr cysylltiedig ar Reoliad 26.

5.3 Wrth gymharu’r cyfnod o 31 Medi hyd at 31 Mawrth mae nifer y plant sydd wedi eu 
lleoli gyda Gofalwyr Maeth Cyffredinol wedi gostwng o 7 o blant. 

5.4 Fel rhan o fframwaith perfformiad a gwelliant Llywodraeth Cymru ar gyfer Gofal 
Cymdeithasol, mae cyfanswm y plant sy’n derbyn gofal ar 31 Mawrth sydd wedi profi 3 
neu fwy o leoliadau yn ystod y flwyddyn yn cael ei gasglu a’i boblogi’n flynyddol drwy 
Lywodraeth Cymru o’r cyfrifiad Plant sy’n Derbyn Gofal. Mae’r tabl isod yn dangos 
canran y Plant sy’n Derbyn Gofal gyda 3 neu fwy o leoliadau ar gyfer chwarter 1 a 2 o’i 
gymharu â chwarter 3 a 4. Mae hyn wedi dangos ychydig o gynnydd yn chwarter 2 ond 
mae’n parhau yn sylweddol is na chwarter 3 a 4 gan ddangos tuedd sy’n gwella.  

Chwarter Nifer Cyfanswm Canran
Ch3 2021/22 20 371 5.39%
Ch4 2021/22 31 367 8.45%
Ch1 2022/23 9 375 2.40%
Ch2 2022/23 17 377 4.51%

5.5 Yn ystod y cyfnod rhwng 1 Ebrill a 31 Medi 2022 roedd yna 5 achos o darfu ar leoliad; 
yn y 6 mis blaenorol roedd yna 4. 



5.6 Mae’r gwasanaeth wedi cynyddu’r capasiti wrth recriwtio dau swyddog recriwtio a 
chadw llawn amser sy’n gweithio yng Ngwasanaeth Maethu Wrecsam.  

5.7 Yn ystod y cyfnod rhwng 1 Ebrill 2022 a 31 Medi 2022 bu gostyngiad o 3 gofalwr 
maeth cyffredinol, a amlygir yn y tabl isod. Yn gyffredinol ar 31 Medi 2022 roedd yna 
102 o ofalwyr maeth wedi’u cymeradwyo, roedd hyn yn parhau yn ddigyfnewid o’r 6 
mis blaenorol. Nid oedd yna unrhyw ofalwyr maeth cyffredinol newydd yn ystod y 
cyfnod hwn, fodd bynnag rhoddodd y tri gofalwr maeth cyffredinol a adawodd y 
rhesymau canlynol: 
• Iechyd gwael, ddim eisiau parhau a gadawodd 1 ar ôl cael Gorchymyn 

Gwarcheidiaeth Arbennig.

Amserlen 6 mis Gofalwyr Maeth 
a 
Gymeradwywyd

Gofalwyr Maeth 
Cyffredinol

Gofalwyr 
Cysylltiedig

1 Ebrill 2020 i 30 Medi 2020 121 52 68
1 Hydref 2020 i 31 Mawrth 2021 127 55 72
1 Ebrill 2021 i 31 Medi 2021 103 53 50
1 Hydref 2021 i 31 Mawrth 2022 102 50 52
1 Ebrill 2022 i 31 Medi 2022 102 47 55

5.8 Fe recriwtiodd y gwasanaeth 8 gofalwr cysylltiedig newydd a cholli 5, symudodd 1 o’r 
rhain i’r Gorchymyn Gwarcheidiaeth Arbennig. Bellach mae yna Dîm Gorchymyn 
Gwarcheidiaeth Arbennig pwrpasol sy’n cynnig cefnogaeth i’r gofalwyr Gorchymyn 
Gwarcheidiaeth Arbennig a chefnogaeth ariannol pan fo angen. Yn yr hirdymor mae’r 
Gorchymyn Gwarcheidiaeth Arbennig yn annog sefydlogrwydd lleoliadau hirdymor a 
gwell canlyniadau i’r plant a’r bobl ifanc.

5.9 Mae’r polisi ‘dim anfantais’ wedi ei wreiddio yn y gwasanaeth gyda’r nod o reoli’r pecyn 
cefnogaeth a budd-daliadau rhwng Gofalwyr Maeth a’r Gorchymyn Gwarcheidiaeth 
Arbennig. Mae polisi’r Gorchymyn Gwarcheidiaeth Arbennig yn cwmpasu dull teulu 
maethu gyda Gorchymyn Gwarcheidiaeth Arbennig, Gofalwyr Maeth a Gofalwyr Maeth 
Cysylltiedig, gan gysoni’r gefnogaeth a’r hyfforddiant a sicrhau trawsnewidiad llyfn o un 
i’r llall. Y gobaith yw y bydd hyn yn cynyddu’r nifer o asesiadau a gwblheir gan y 
Gweithwyr Cymdeithasol hyd at y cais. Mae’r mwyafrif o asesiadau yn ymwneud â 
Gofalwyr Cysylltiedig a gofalwyr Gorchymyn Gwarcheidiaeth Arbennig. Bydd y dull 
hwn yn sicrhau fod y capasiti ar gael heb iddynt effeithio ar ei gilydd. Mae’r polisi 
Gorchymyn Gwarcheidiaeth Arbennig a’r canllaw gweithredol yn cael ei adolygu ar hyn 
o bryd i sicrhau ei fod yn bodloni ac yn parhau i fodloni anghenion ein Gofalwyr 
Cysylltiedig a’r rhai hynny sy’n newid i’r Gorchymyn Gwarcheidiaeth Arbennig. Bydd yr 
adolygiad o ganllaw gweithredol y Gorchymyn Gwarcheidiaeth Arbennig yn cael ei 
gwblhau erbyn canol Rhagfyr 2022.  

5.10 Ni fodlonodd Gwasanaeth Maethu Wrecsam darged 2021/22 i gynyddu’r nifer o 
ofalwyr maeth cyffredinol i 93; fel rhan o adolygiad cynllun y Cyngor ar gyfer y 
flwyddyn derfynol diwygiwyd y targed hwn i 63. Yn Ch1 a Ch2 roedd yna 50 o ofalwyr 
maeth cyffredinol. Mae hyn yn golygu fod angen cynnydd yn y 2 chwarter olaf o 13 o 
ofalwyr maeth sy’n nifer sylweddol mewn cyfnod o 6 mis.

5.11 Mae'r tabl isod yn dangos asesiadau a chymeradwyaeth gofalwyr maeth. Mae’r tabl yn 
cyflwyno rhai newidiadau mewn data gan gynnwys:



• Cynnydd mewn asesiadau Ffurflen F
• Gostyngiad mewn cymeradwyaeth newydd o 5, o 12 i 7 yn ystod y cyfnod o 6 

mis. Cynnydd o derfynu cymeradwyaeth o 1
• Arhosodd cymeradwyaeth cofrestriadau yr un fath ar 1
• Eithriadau/amrywiaethau, gostyngiad o 1

Asesiadau / Cymeradwyaeth / 
Amrywiadau

1 Ebrill - 30 
Medi 20 

(Cyfnod o 6 
mis)

1 Hydref - 
31 Mawrth 

21 
(Cyfnod o 6 

mis)

1 Ebrill - 30 
Medi 21

(Cyfnod o 6 
mis)

1 Hydref - 
31 Mawrth 

22
(Cyfnod o 

6 mis)

1 Ebrill - 
30 Medi 

22 
(Cyfnod 
o 6 mis)

Asesiadau Ffurflen F 8 (1 wedi’i 
gwblhau)

10 (3 wedi’u 
cwblhau)

4 (3 wedi’u 
cwblhau)

1 (0 wedi’i 
gwblhau)

2

Asesiadau perthnasau 41 32 50 57 45
Cymeradwyaeth newydd 
(perthnasau a chyffredinol)

15 13 10 12 7

Terfynu cymeradwyaethau 
(dadgofrestru/ymddiswyddiadau 
perthnasau a chyffredinol)

6 2 12 4 5

Newidiadau cymeradwyaeth 
cofrestru

7 5 2 1 1

Eithriadau / amrywiaethau 10 2 7 2 1

Cymryd safbwyntiau teuluoedd pobl, gofalwyr a pherthnasoedd personol 
eraill i ystyriaeth wrth asesu eu hanghenion gofal a chymorth, os yn briodol 

5.12 Mae’r arolwg gofalwyr a gynhelir ddwywaith y flwyddyn yn casglu safbwyntiau gan 
ofalwyr maeth. O fewn yr arolwg i ofalwyr maeth, Tachwedd 22, gofynnwyd i ofalwyr 
maeth ‘Pa mor fodlon ydych chi fod Gwasanaeth Maethu Wrecsam yn gwrando ar eich 
pryderon ac yn gweithredu arnynt?’ Mae’r gyfradd ymateb gadarnhaol wedi aros yr un 
fath ag Arolwg Mai 22 gyda 61.54% yn ymateb yn gadarnhaol. Mae’r ymatebion 
negyddol wedi gwella ers Mai 22 gyda 11.54% o’i gymharu â 21.88% ym Mai 22. 

Rhannwyd cymariaethau llawn ac ymatebion gyda’r Rheolwr Tîm. 
Mae’r siart isod yn dangos yr ymatebion. 

5.13 Pan ofynnwyd i’r ymatebwyr roi sylwadau pellach roedd yna fwy o sylwadau negyddol 
na chadarnhaol. Mae yna nifer uwch o hyd o sylwadau negyddol yn ymwneud â 
Gweithwyr Cymdeithasol Plant o’i gymharu â Gweithwyr Cymdeithasol Goruchwyliol. 
Roedd rhai themâu cyffredin sy’n codi dro ar ôl tro yn cynnwys diffyg cyfathrebu a’r 
newidiadau parhaus i Weithwyr Cymdeithasol, a’r diffyg argaeledd/cyswllt, roedd yr 
ymatebion yn cynnwys y sylw canlynol: ‘Mae fy ngweithiwr cymdeithasol goruchwyliol 
yn wych ond dydw i na’r lleoliad wedi gweld gweithiwr cymdeithasol gofal plant ers 
dros ddeufis. Mae gen i rifau symudol ar gyfer y gweithwyr cymdeithasol gofal plant 
(dros dro) ond does neb fyth yn ateb. Dwi’n mynd â fy holl bryderon at fy ngweithiwr 
cymdeithasol goruchwyliol sy’n ymdrin â’r problemau orau y gall hi. Does gen i ddim 
syniad pwy sydd uwchben fy ngweithiwr cymdeithasol goruchwyliol yn y 
gwasanaethau cymdeithasol a dydw i ddim yn credu eu bod yn gwybod pwy ydw i 
chwaith. Ar hyn o bryd mae gen i UN cyswllt ar gyfer popeth, sef fy Ngweithiwr 
Cymdeithasol Goruchwyliol’.

5.14 Ehangwyd y cwestiwn i ofyn ‘I ba raddau rydych chi’n cytuno fod Gwasanaeth Maethu 
Wrecsam yn ceisio eich mewnbwn a’ch syniadau i ddatblygu’r gwasanaeth?’ Mae’r 
siart isod yn dangos yr ymatebion.Mae’r gyfradd ymateb gadarnhaol wedi gostwng ers 
Arolwg Mai 22 gyda 26% yn ymateb yn gadarnhaol o’i gymharu â 45% ym Mai 22, 
mae ymatebion anfodlon wedi aros yr un fath ers Mai 22.  Caiff ymatebion a 
chymariaethau llawn eu rhannu gyda’r Rheolwr Tîm. 

Pa feysydd rydym angen eu datblygu ymhellach?

• Ymateb i’r camau gweithredu o fewn yr adolygiad o’r Polisi Gorchymyn 
Gwarcheidiaeth Arbennig.

• Parhau i ymgorffori’r holl gamau gweithredu y cytunwyd arnynt fel rhan o’r 
ymrwymiad i gynyddu’r nifer o Ofalwyr Maeth Cyffredinol, gan sicrhau fod yna 
ymagwedd ar y cyd tuag at drafodaethau o fewn Byrddau lefel uchel gyda 
gwybodaeth/adborth yn cael ei rannu mewn cyfarfodydd Tîm. 

• Ystyried gostyngiad mewn ymateb cadarnhaol i geisio mewnbwn a syniadau gan 
ofalwyr maeth i lywio canolbwyntio gweithgareddau a gwelliannau.

• Cynnydd yng nghanran Ch2 o Blant sy’n Derbyn Gofal gyda 3 neu fwy o leoliadau 
ar gyfer chwarter 1 a 2.



• Adolygu a mynd i’r afael ag adborth gan ofalwyr maeth mewn perthynas â diffyg 
cyfathrebu.

Pa gamau penodol sydd angen i ni eu cymryd i wneud y gwelliannau / 
datblygiadau?

Gweler y cynllun gweithredu - Safon 5: Helpu pobl i gael perthnasoedd domestig, 
teuluol a phersonol iach.

6. Safon 6: Helpu pobl i gael gwell lles economaidd, cael bywyd 
cymdeithasol a byw mewn llety addas sy’n bodloni eu hanghenion

Cefnogi pobl i gael at lety preswyl sy’n bodloni eu hanghenion a sy’n 
hwyluso byw’n annibynnol.

6.1 Fe ofynnodd Arolwg Gweithlu Maeth Tachwedd 2022 i’r tîm i sgorio ansawdd y gofal 
ar gyfer gofalwyr maeth a phlant/pobl ifanc. Mae’r ganran a nododd ‘Rhagorol’ a ‘Da’ 
ar gyfer Plentyn sy’n Derbyn Gofal yn 81.9%, sy’n welliant o 66.7% ym Mai. Mae’r 
ganran a nododd ‘Rhagorol’ a ‘Da’ ar gyfer gofalwyr yn 100%, mae hwn yn 
ddigyfnewid ers Mai 22, fodd bynnag mae yna gynnydd yn y nifer o ymatebion 
Rhagorol a gododd i 54.6% o’i gymharu â 16.7% ym Mai 22. 66.7%. Nid oedd yna 
unrhyw ymatebion gwael ar gyfer ansawdd gofal Plant sy’n Derbyn Gofal na 
Gofalwyr a ddarperir gan y gwasanaeth maethu.

6.2 Mae’r siartiau isod yn dangos y duedd ar gyfer sgorio ansawdd gofal dros y 5 
Adroddiad Ansawdd Gofal diwethaf.

6.3 Mae gan y sgôr Ansawdd Gofal gan y tîm Maeth ar gyfer Gofalwyr Maeth ymatebion 
100% o un ai Rhagorol neu Dda sy’n gyson gyda blynyddoedd blaenorol. Mae’r sgôr 
ansawdd gofal ar gyfer Plant sy’n Derbyn Gofal wedi gwella o’i gymharu â Mai 2022 
gyda’r rhan fwyaf o ymatebwyr wedi ateb un ai ‘Rhagorol’ neu ‘Dda’.

6.4 Gofynnwyd i’r gweithlu ymhelaethu ar eu hymatebion. Roedd y themâu cyffredin yn 
cynnwys: ymgysylltiad a hyfforddiant gofalwyr maeth, grwpiau cefnogi. Cefnogaeth i 
ofalwyr gan ofalwyr, recriwtio gofalwyr maeth.

6.5 Hefyd gofynnwyd i’r gweithlu wneud sylwadau ar feysydd datblygu dros y 6 mis 
nesaf, roedd awgrymiadau yn cynnwys yr isod:



• Gall llwythi achosion fod yn bendrwm ar gyfer Gweithwyr Cymdeithasol Plant
sy'n Derbyn Gofal, efallai y gellid ystyried y rhain. Hyfforddiant ar bwysigrwydd
ymateb i gydweithwyr sydd wedi gwneud cais am wybodaeth, i gyd-fynd ag
amserlenni llysoedd.

• Efallai cynlluniau fel Mockingbird i alluogi cefnogaeth 24/7 i ofalwyr gan ofalwyr
eraill, gan rannu profiad a gwybodaeth

Hyfforddiant i Ofalwyr Maeth 

6.6 Dros y 6 mis diwethaf, mae Gwasanaeth Maethu Wrecsam wedi datblygu hyfforddiant 
i ofalwyr maeth i gefnogi lles ac iechyd meddwl y gofalwyr maeth a’r plant a’r bobl ifanc 
maent yn gofalu amdanynt. Mae cynllun hyfforddi ‘mewnol’ wedi ei ddatblygu sy’n 
galluogi’r holl Weithwyr Cymdeithasol Goruchwyliol yn ogystal â’r swyddogion recriwtio 
i ddarparu’r ‘hyfforddiant sgiliau maethu’ sy’n orfodol. O ganlyniad i’r datblygiad yn y 
maes hwn mae gwasanaeth maethu Wrecsam yn gallu darparu’r hyfforddiant hwn 
wedi ei seilio ar anghenion a chyfrifoldebau eraill y gofalwr. Gall hwn gael ei ddarparu 
mewn lleoliad grŵp neu ar sail unigol un i un fel bo’r angen. 

6.7 Yn ychwanegol at yr hyfforddiant sgiliau maethu mae gwasanaeth Maethu Wrecsam 
yn cynnig catalog llawn o hyfforddiant canolradd ac uwch a all gael ei gwblhau eto fel 
rhan o sesiwn grŵp neu o fewn y modiwlau ar-lein newydd sy’n datblygu. Rydym wedi 
canfod na all nifer o ofalwyr, gyda’u cyfrifoldebau gofalu, fynychu sesiynau hyfforddi 
grŵp yn ystod y dydd. Mae hyn yn galluogi gofalwyr i ehangu eu sgiliau a’u 
gwybodaeth yn eu hamser eu hunain gyda’r hyblygrwydd i gwblhau’r hyfforddiant o 
gartref o amgylch eu cyfrifoldebau gofalu.  

6.8 Mae gwasanaeth Maethu Wrecsam wedi cysylltu asesu a hyfforddi gofalwyr maeth 
gyda’r cynllun datblygu recriwtio a chadw. Mae hyn yn nodi fod hyfforddiant o fewn y 
gwasanaeth yn ffactor hanfodol i wella sgiliau a phrofiad gofalwyr maeth i fodloni 
anghenion plant yn well.

6.9 Ers Hydref 2021, mae hyfforddiant i ofalwyr maeth wedi ei ddarparu’n rhithiol lle bo’n 
briodol, gan gynnwys y sesiynau canlynol: 
• Cymorth cyntaf pediatrig.
• Diogelu - ar-lein ac wyneb yn wyneb.
• Hunan ofalu - ar-lein ac wyneb yn wyneb.
• GDPR - cwrs ar-lein.
• Diogelwch bwyd - cwrs ar-lein.
• Cwrs ymlyniad 6 wythnos.
• Adrodd a chofnodi - ar-lein neu wyneb yn wyneb.
• Cyswllt - ar-lein neu wyneb yn wyneb.
• Sgiliau Maethu.
• Taith Bywyd.
• Hyfforddiant Gamblo.
• Camddefnyddio sylweddau.
• Y ffenestr oddefgarwch.

Gweithdai gan Afa Cymru ar gais:
• Ymddiriedaeth ataliedig
• Dal ymlaen a bod yn barod am y daith
• Lleoliad camu i lawr
• Sylfaen ddiogel



Adnoddau dysgu ychwanegol:

1. Y Rhwydwaith Maethu – gweithdai ar-lein
2. Y Bont – gweithdai
3. NSPCC – gweithdai amddiffyn plant ar-lein a modiwlau e-ddysgu
4. CEOP- cyrsiau diogelwch ar-lein gan gynnwys modiwl e-ddysgu. 
5. Canolbwynt Dysgu Gofal Cymdeithasol Cymru - Bwrdd Diogelu Gogledd Cymru - 

ar gyfer Diogelu

Cefnogi Gofalwyr Maeth

6.10 Maes datblygu o fewn y Gwasanaeth Maeth oedd; y gefnogaeth a gynigir i ofalwyr 
maeth drwy ymagwedd deuluol tuag at ofalwyr maeth.Gofynnwyd i ofalwyr maeth 
sut maent yn sgorio ansawdd y gofal a gaiff ei ddarparu. 
Mae’r siart isod yn dangos yr ymatebion. Canran yr ymatebion a nododd ‘Ragorol’ a 
‘Da’ yw 50% sy’n ostyngiad o 56.25% ym Mai 22 a 42.86% yn Nhachwedd 2021. Fodd 
bynnag mae ymatebion negyddol yn nodi ‘Gwael’ a ‘Gwael Iawn’ wedi gostwng i 
12.5% o’i gymharu â 31.25% ym Mai 22 a 23.81% yn Nhachwedd 2021.

Pa sgôr fyddech chi’n ei roi i’r gwasanaeth? 
Tachwedd 2022

Cefnogi pobl ifanc a’r rhai sy’n gadael gofal i gymryd rhan fel dinasyddion 
gweithredol yn economaidd a chymdeithasol drwy gyngor, cymorth a 
chefnogaeth

6.11 Y maes datblygu olaf o’r adroddiad diwethaf oedd: Cynnig cefnogaeth i ofalwyr maeth 
drwy ymagwedd deuluol tuag at ofalwyr maeth, gofalwyr y Cynnig Gwarcheidiaeth 
Arbennig a gofalwyr cysylltiedig. Cymeradwyodd Cyngor Wrecsam y Polisi Lwfans 
Gwarcheidiaeth Arbennig yn Hydref 2020. Mae’r polisi nawr mewn grym ac ar hyn o 
bryd mae yna 109 Gorchymyn Gwarcheidiaeth Arbennig, roedd 26 o’r plant hyn ar 
Orchymyn Gwarcheidiaeth Arbennig cyn i’r polisi gael ei gymeradwyo yn 2020. Mae’r 
Polisi Gwarcheidiaeth Arbennig yn creu polisi ‘dim anfantais’ drwy ddiddymu’r 
rhwystrau sy’n atal gofalwyr maeth rhag ymgeisio am drefniadau gwarcheidiaeth 

https://www.thefosteringnetwork.org.uk/get-involved/training-consultancy
https://www.bont.org.uk/cy/Gwasanaethau/Hyfforddiant/
https://learning.nspcc.org.uk/training/wales
https://www.thinkuknow.co.uk/professionals/training/
https://gofalcymdeithasol.cymru/adnoddau-canllawiau/hyb-gwybodaeth-a-dysgu?_gl=1*1k9wcod*_ga*MTAyMjYwNzc2Mi4xNzAyMzk1OTA5*_ga_NZV6WMW0HJ*MTcwOTAzMDcxNy4yLjAuMTcwOTAzMDcyMi4wLjAuMA..
https://www.bwrdddiogelugogleddcymru.cymru/


arbennig ar gyfer y plant yn eu gofal. Caiff y cynnig Lwfans Gwarcheidiaeth Arbennig 
ei ystyried fel llwyddiant ac mae wedi cael effaith gwirioneddol ar wneud lleoliadau i 
blant a phobl ifanc yn rhai parhaol. 

6.12 Mae Gwasanaeth Maethu Wrecsam yn parhau i sicrhau y gall yr holl blant a phobl 
ifanc gael mynediad at gymorth a chefnogaeth mewn amrywiaeth o fformatau gan 
gynnwys drwy gyfrwng y Gymraeg, yn unol â fframwaith Llywodraeth Cymru ar gyfer y 
Gymraeg, ‘Mwy na Geiriau’ neu mewn ieithoedd eraill pan fo angen. O ganlyniad i 
absenoldeb staff nid oedd gwybodaeth ychwanegol ar hyn ar gael ar gyfer yr 
adroddiad hwn. Mae hyn yr un fath i nifer o bobl ifanc a dderbyniodd y Cynnig 
Gweithredol drwy gyfrwng y Gymraeg a phlant a phobl ifanc sydd wedi eu cefnogi 
gyda nodweddion gwarchodedig o safbwynt oed a rhywedd.

Pa feysydd rydym eisiau eu datblygu ymhellach?

• Datblygu proses adborth flynyddol ar gyfer Hyfforddiant Gofalwyr Maeth i sicrhau 
fod darpariaethau’n cael eu hadolygu a’u bod yn bodloni anghenion Gofalwyr 
Maeth.

• Pryderon y Swyddogion Adolygu Diogelu Annibynnol wedi eu codi - Gofalwyr 
cysylltiedig yn derbyn yr un hyfforddiant ag a roddir i ofalwyr prif ffrwd.

• Gwella hawl plentyn/plant Maeth i wybodaeth 

Pa gamau penodol sydd angen i ni eu cymryd i wneud y gwelliannau / 
datblygiadau?

Gweler y cynllun gweithredu - Safon 6: Helpu pobl i sicrhau mwy o les economaidd, 
cael bywyd cymdeithasol a byw mewn llety addas sy’n bodloni eu hanghenion.

